
«Δοξάζω
τοῦ Πατρὸς καὶ τοῦ Υἱοῦ τὴν δύναμιν,

καὶ Πνεύματος ῾Αγίου, ὑμνῶ τὴν ἐξουσίαν,
ἀδιαίρετον, ἄκτιστον, Θεότητα,

Τριάδα ῾Ομοούσιον,
τὴν βασιλεύουσαν εἰς αἰῶνα αἰῶνος».



Πρόλογος

«῾Η προσευχὴ εἶναι ἡ μητέρα

τῶν ἀρετῶν καὶ τῆς ἁγιότητος»

ÔÏ ÐÁÑÏÍ «Ìéêñ€ Ðñïóåõ÷çôÜñé» ἀπευθύνε-

ται πρωτίστως στοὺς πιστοὺς ἐκείνους, οἱ
ὁποῖοι ὡς νεοφώτιστοι καὶ ἀρχάριοι στὴν πνευ-

ματικὴ ἐν Χριστῷ ζωή, δὲν ἔχουν τὴν δυνατότη-

τα, ὁσάκις θελήσουν νὰ προσευχηθοῦν, νὰ ἀνα-

τρέχουν στὰ καθιερωμένα γνωστὰ βιβλία τῆς

ἁγίας μας ᾿Εκκλησίας· ἐκεῖνο ποὺ τοὺς χρειάζε-

ται πρὸς τὸ παρὸν εἶναι κάτι ἁπλὸ καὶ εὔχρηστο.

᾿Επίσης τὸ «Ìéêñü Ðñïóåõ÷çôÜñé» ἀπευθύνε-

ται, κατὰ δεύτερο λόγο, ἀκόμη καὶ στοὺς προχω-

ρημένους στὴν πνευματικὴ ζωὴ πιστούς, οἱ ὁποῖοι

πιθανὸν νὰ ἔχουν ὅλα τὰ σχετικὰ βιβλία γιὰ τὴν

καθημερινὴ προσευχή, ἀλλὰ εἴτε λόγῳ ἐλλείψεως

χρόνου, εἴτε λόγῳ εἰδικῶν συνθηκῶν (ταξίδι, ἐρ-

γασία κ.ἄ.), ἀδυνατοῦν νὰ τὰ χρησιμοποιήσουν καὶ

θέλουν κάτι ἐπίσης ἁπλὸ καὶ εὔχρηστο.



Μὲ τὴν ἔκδοσι αὐτὴ τοῦ «Ìéêñïˆ Ðñïóåõ÷ç-
ôáñßïõ» δὲν καινοτομοῦμε, ἁπλῶς ἐρχόμεθα φι-

λανθρώπως νὰ βοηθήσουμε ἐκείνους, οἱ ὁποῖοι

χωρὶς ἕνα τέτοιο ἁπλὸ βοήθημα, ἴσως νὰ μὴ

προσηύχοντο καθόλου.

῾Η ποιμαντικὴ πεῖρα, χάριτι Θεοῦ, μᾶς ἔχει δι-

δάξει πολὺ ἐπάνω στὸ ζήτημα αὐτὸ καὶ καρπός

της εἶναι ἡ ἔκδοσις αὐτή, ἡ ὁποία εὐχόμεθα νὰ

συμβάλη στὴν ἀναζωπύρωσι τῆς καλῆς προσπά-

θειας γιὰ τὴν εὐλογημένη προσευχή, τὴν μητέ-

ρα τῶν ἀρετῶν καὶ τῆς ἁγιότητος.

῾Η σύντομος ἐξάντλησις καὶ τῆς τρίτης ἐκδό-

σεως μαρτυρεῖ, ὅτι ὁ σπόρος ἔπεσε σὲ ἀγαθὴ γῆ,

καὶ γι᾿ αὐτὸ μὲ ἰδιαίτερη χαρὰ προβαίνουμε στὴν

τετάρτη ἔκδοσι, πρὸς δόξαν Θεοῦ.

᾿Εν ἀρχιερεῦσιν ἐλάχιστος

† ῾Ο ᾿Ωρωποῦ καὶ Φυλῆς Κυπριανὸς

Κυριακὴ τῆς Σαμαρείτιδος

12η Μαΐου 2003 ἐκ. ἡμ.

Πρόλογος10



á.

ÐÑÙÚÍÇ ÐÑÏÓÅÕ×Ç

Μεσονυκτικὸν - ῎Ορθρος

Å ἰς τὸ ῎Ονομα τοῦ Πατρὸς καὶ τοῦ Υἱοῦ καὶ

τοῦ ῾Αγίου Πνεύματος. ᾿Αμήν.

Δόξα Σοι, ὁ Θεὸς ἡμῶν, δόξα Σοι.

Âασιλεῦ Οὐράνιε, Παράκλητε, τὸ Πνεῦμα τῆς

᾿Αληθείας, ὁ πανταχοῦ παρὼν καὶ τὰ πάντα

πληρῶν, ὁ θησαυρὸς τῶν ἀγαθῶν καὶ ζωῆς χορη-

γός, ἐλθὲ καὶ σκήνωσον ἐν ἡμῖν, καὶ καθάρισον

ἡμᾶς ἀπὸ πάσης κηλῖδος, καὶ σῶσον, ᾿Αγαθέ, τὰς

ψυχὰς ἡμῶν.

Á γιος ὁ Θεός, ῞Αγιος ᾿Ισχυρός, ῞Αγιος ᾿Αθά-

νατος, ἐλέησον ἡμᾶς (τρίς).

Ä όξα Πατρὶ καὶ Υἱῷ καὶ ῾Αγίῳ Πνεύματι, καὶ

νῦν, καὶ ἀεί, καὶ εἰς τοὺς αἰῶνας τῶν αἰώνων.

᾿Αμήν.

Ðαναγία Τριάς, ἐλέησον ἡμᾶς. Κύριε, ἱλάσθητι

ταῖς ἁμαρτίαις ἡμῶν. Δέσποτα, συγχώρησον

τὰς ἀνομίας ἡμῖν. ῞Αγιε, ἐπίσκεψαι καὶ ἴασαι τὰς

ἀσθενείας ἡμῶν, ἕνεκεν τοῦ ὀνόματός Σου. Κύριε,

ἐλέησον· Κύριε, ἐλέησον· Κύριε, ἐλέησον.

Ä όξα Πατρὶ καὶ Υἱῷ καὶ ῾Αγίῳ Πνεύματι, καὶ

νῦν, καὶ ἀεί, καὶ εἰς τοὺς αἰῶνας τῶν αἰώνων.

᾿Αμήν.

Ðάτερ ἡμῶν ὁ ἐν τοῖς οὐρανοῖς· ἁγιασθήτω

τὸ ὄνομά Σου, ἐλθέτω ἡ Βασιλεία Σου, γενη-

θήτω τὸ θέλημά Σου, ὡς ἐν οὐρανῷ καὶ ἐπὶ τῆς

γῆς· τὸν ἄρτον ἡμῶν τὸν ἐπιούσιον δὸς ἡμῖν σή-

μερον· καὶ ἄφες ἡμῖν τὰ ὀφειλήματα ἡμῶν, ὡς καὶ

ἡμεῖς ἀφίεμεν τοῖς ὀφειλέταις ἡμῶν· καὶ μὴ

εἰσενέγκῃς ἡμᾶς εἰς πειρασμόν, ἀλλὰ ρῦσαι ἡμᾶς

ἀπὸ τοῦ πονηροῦ.

Ä ι᾿ εὐχῶν τῶν ῾Αγίων Πατέρων ἡμῶν, Κύριε

᾿Ιησοῦ Χριστὲ ὁ Θεός, ἐλέησον ἡμᾶς. ᾿Αμήν.

Τριαδικὰ

῏Ηχος α´

Å ξεγερθέντες τοῦ ὕπνου προσπίπτομέν Σοι,

᾿Αγαθέ, καὶ τῶν ᾿Αγγέλων τὸν ὕμνον βοῶμέν

Σοι, Δυνατέ· ῞Αγιος, ῞Αγιος, ῞Αγιος εἶ ὁ Θεός· διὰ

τῆς Θεοτόκου ἐλέησον ἡμᾶς.

Δόξα Πατρὶ καὶ Υἱῷ καὶ ῾Αγίῳ Πνεύματι·

῏Ηχος β´

Ô ῆς κλίνης καὶ τοῦ ὕπνου ἐξεγείρας με, Κύ-

ριε, τὸν νοῦν μου φώτισον, καὶ τὴν καρδίαν

μου καὶ τὰ χείλη μου ἄνοιξον, εἰς τὸ ὑμνεῖν Σε,
῾Αγία Τριάς· ῞Αγιος, ῞Αγιος, ῞Αγιος, εἶ ὁ Θεός· διὰ

τῆς Θεοτόκου ἐλέησον ἡμᾶς.

Καὶ νῦν καὶ ἀεὶ καὶ εἰς τοὺς αἰῶνας
τῶν αἰώνων. ᾿Αμήν.

῏Ηχος γ´

Á θρόον ὁ Κριτὴς ἐπελεύσεται, καὶ ἑκάστου

αἱ πράξεις γυμνωθήσονται· ἀλλὰ φόβῳ κρά-

ξωμεν ἐν τῷ μέσῳ τῆς νυκτός· ῞Αγιος, ῞Αγιος,

῞Αγιος εἶ ὁ Θεός· διὰ τῆς Θεοτόκου ἐλέησον

ἡμᾶς.

Κύριε, ἐλέησον, ιβ´ (12).

Εὐχὴ εὐχαριστήριος

Å κ τοῦ ὕπνου ἐξανιστάμενος, εὐχαριστῶ Σοι,

῾Αγία Τριάς, ὅτι διὰ τὴν πολλήν Σου ἀγαθό-

τητα καὶ μακροθυμίαν, οὐκ ὠργίσθης ἐμοὶ τῷ

ραθύμῳ καὶ ἁμαρτωλῷ, οὐδὲ συναπώλεσάς με

ταῖς ἀνομίαις μου, ἀλλ᾿ ἐφιλανθρωπεύσω συν-

ήθως καὶ πρὸς ἀπόγνωσιν κείμενον ἤγειράς με,

εἰς τὸ ὀρθρίσαι καὶ δοξολογῆσαι τὸ κράτος Σου.

Καὶ νῦν φώτισόν μου τὰ ὄμματα τῆς διανοίας,

ἄνοιξόν μου τὸ στόμα, τοῦ μελετᾶν τά λόγιά Σου,

καὶ συνιέναι τὰς ἐντολάς Σου, καὶ ποιεῖν τὸ

θέλημά Σου, καὶ ψάλλειν Σοι ἐν ἐξομολογήσει

καρδίας, καὶ ἀνυμνεῖν τὸ πανάγιον ῎Ονομά Σου,

τοῦ Πατρὸς καὶ τοῦ Υἱοῦ καὶ τοῦ ῾Αγίου Πνεύ-

ματος, νῦν καὶ ἀεί, καὶ εἰς τοὺς αἰῶνας τῶν

αἰώνων. ᾿Αμήν.

Εὐχὴ ἑτέρα

Ä όξα Σοι, Βασιλεῦ, Θεὲ Παντοκράτορ, ὅτι τῇ

θείᾳ Σου καὶ φιλανθρώπῳ προνοίᾳ ἠξίωσάς

με τὸν ἁμαρτωλὸν καὶ ἀνάξιον ἐξ ὕπνου ἀναστῆ-

ναι καὶ τυχεῖν τῆς εἰσόδου τοῦ ἁγίου Σου οἴκου.

Δέξαι, Κύριε, καὶ τὴν φωνὴν τῆς δεήσεώς μου, ὡς

τῶν ῾Αγίων καὶ νοερῶν Σου Δυνάμεων· καὶ

εὐδόκησον ἐν καρδίᾳ καθαρᾷ καὶ πνεύματι

ταπεινώσεως, προσενεχθῆναί Σοι τὴν ἐκ τῶν

ρυπαρῶν χειλέων μου αἴνεσιν· ὅπως κἀγὼ

κοινωνὸς γένωμαι τῶν φρονίμων παρθένων, ἐν

φαιδρᾷ λαμπηδόνι τῆς ψυχῆς μου, καὶ δοξάζω Σέ,

τὸν ἐν Πατρὶ καὶ Πνεύματι δοξαζόμενον Θεὸν

Λόγον. ᾿Αμήν.

Δεῦτε προσκυνήσωμεν καὶ προσπέσωμεν τῷ

Βασιλεῖ ἡμῶν Θεῷ.

Δεῦτε προσκυνήσωμεν καὶ προσπέσωμεν

Χριστῷ τῷ Βασιλεῖ ἡμῶν Θεῷ.

Δεῦτε προσκυνήσωμεν καὶ προσπέσωμεν Αὐτῷ

Χριστῷ τῷ Βασιλεῖ καὶ Θεῷ ἡμῶν.

Ψαλμὸς Ν´ (50)

Å λέησόν με, ὁ Θεός, κατὰ τὸ μέγα ἔλεός Σου

καὶ κατὰ τὸ πλῆθος τῶν οἰκτιρμῶν Σου ἐξά-

λειψον τὸ ἀνόμημά μου. ᾿Επὶ πλεῖον πλῦνόν με

ἀπὸ τῆς ἀνομίας μου καὶ ἀπὸ τῆς ἁμαρτίας μου

καθάρισόν με. ῞Οτι τὴ ἀνομίαν μου ἐγὼ γινώσκω,

καὶ ἡ ἁμαρτία μου ἐνώπιόν μού ἐστι διὰ παντός.

Σοὶ μόνῳ ἥμαρτον καὶ τὸ πονηρὸν ἐνώπιόν Σου

ἐποίησα, ὅπως ἄν δικαιωθῇς ἐν τοῖς λόγοις Σου,

καὶ νικήσῃς ἐν τῷ κρίνεσθαί

Σε. ̓ Ιδοὺ γὰρ ἐν ἀνομίαις συνελήφθην καὶ ἐν ἁμαρ-
τίαις ἐκίσσησέ με ἡ μήτηρ μου.

᾿Ιδοὺ γὰρ ἀλήθειαν ἠγάπησας, τὰ ἄδηλα καὶ τὰ
κρύφια τῆς σοφίας Σου ἐδήλωσάς μοι. Ραντιεῖς

με ὑσσώπῳ, καὶ καθαρισθήσομαι· πλυνεῖς με, καὶ
ὑπὲρ χιόνα λευκανθήσομαι. ᾿Ακουτιεῖς μοι
ἀγαλλίασιν καὶ εὐφροσύνην, ἀγαλλιάσονται ὀστέα
τεταπεινωμένα. ᾿Απόστρεψον τὸ πρόσωπόν Σου
ἀπὸ τῶν ἁμαρτιῶν μου καὶ πάσας τὰς ἀνομίας μου
ἐξάλειψον. Καρδίαν καθαρὰν κτίσον ἐν ἐμοί, ὁ

Θεός, καὶ πνεῦμα εὐθὲς ἐγκαίνισον ἐν τοῖς
ἐγκάτοις μου. Μὴ ἀπορρίψῃς με ἀπὸ τοῦ προσώ-
που Σου, καὶ τὸ Πνεῦμά Σου τὸ ἅγιον μὴ ἀντα-
νέλῃς ἀπ᾿ ἐμοῦ.

᾿Απόδος μοι τὴν ἀγαλλίασιν τοῦ σωτηρίου Σου,
καὶ πνεύματι ἡγεμονικῷ στήριξόν με.

Διδάξω ἀνόμους τὰς ὁδούς Σου καὶ ἀσεβεῖς ἐπὶ
Σὲ ἐπιστρέψουσι. Ρῦσαί με ἐξ αἱμάτων ὁ Θεός, ὁ
Θεὸς τῆς σωτηρίας μου, ἀγαλλιάσεται ἡ γλῶσσά
μου τὴν δικαιοσύνην Σου. Κύριε, τὰ χείλη μου
ἀνοίξεις, καὶ τὸ στόμα μου ἀναγγελεῖ τὴν αἴνεσίν
Σου.

῞Οτι, εἰ ἠθέλησας θυσίαν, ἔδωκα ἄν· ὁλοκαυτώ-
ματα οὐκ εὐδοκήσεις. Θυσία τῷ Θεῷ πνεῦμα
συντετριμμένον, καρδίαν συντετριμμένην καὶ τε-
ταπεινωμένην ὁ Θεὸς οὐκ ἐξουδενώσει. ᾿Αγάθυ-

νον, Κύριε, ἐν τῇ εὐδοκίᾳ Σου τὴν Σιών, καὶ οἰκο-

δομηθήτω τὰ τείχη ̔ Ιερουσαλήμ. Τότε εὐδοκήσεις

θυσίαν δικαιοσύνης, ἀναφορὰν καὶ ὁλοκαυτώμα-

τα· τότε ἀνοίσουσιν ἐπὶ τὸ θυσιαστήριόν Σου μό-

σχους.

Τὸ Σύμβολον τῆς Πίστεως

Ð ιστεύω εἰς ἕνα Θεόν, Πατέρα, Παντοκράτο-

ρα, ποιητὴν οὐρανοῦ καὶ γῆς, ὁρατῶν τε πάν-

των καὶ ἀοράτων. Καὶ εἰς ἕνα Κύριον ᾿Ιησοῦν Χρι-

στόν, τὸν Υἱὸν τοῦ Θεοῦ τὸν Μονογενῆ, τὸν ἐκ τοῦ

Πατρὸς γεννηθέντα πρὸ πάντων τῶν αἰώνων. Φῶς

ἐκ φωτός, Θεὸν ἀληθινὸν ἐκ Θεοῦ ἀληθινοῦ,

γεννηθέντα οὐ ποιηθέντα, ὁμοούσιον τῷ Πατρί, δι᾿

οὗ τὰ πάντα ἐγένετο. Τὸν δι᾿ ἡμᾶς τοὺς ἀνθρώπους

καὶ διὰ τὴν ἡμετέραν σωτηρίαν κατελθόντα ἐκ τῶν

οὐρανῶν, καὶ σαρκωθέντα ἐκ Πνεύματος ̔Αγίου καὶ

Μαρίας τῆς Παρθένου, καὶ ἐνανθρωπήσαντα.

Σταυρωθέντα τε ὑπὲρ ἡμῶν ἐπὶ Ποντίου Πιλάτου,

καὶ παθόντα καὶ ταφέντα. Καὶ ἀναστάντα τῇ τρίτῃ

ἡμέρᾳ κατὰ τὰς Γραφάς. Καὶ ἀνελθόντα εἰς τοὺς

οὐρανούς, καὶ καθεζόμενον ἐκ δεξιῶν τοῦ Πατρός.

Καὶ πάλιν ἐρχόμενον μετὰ δόξης κρῖναι ζῶντας καὶ

νεκρούς, οὗ τῆς βασιλείας οὐκ ἔσται τέλος. Καὶ

17

εἰς τὸ Πνεῦμα τὸ ῞Αγιον, τὸ Κύριον, τὸ Ζωοποιόν,

τὸ ἐκ τοῦ Πατρὸς ἐκπορευόμενον, τὸ σὺν Πατρὶ καὶ

Υἱῷ συμπροσκυνούμενον καὶ συνδοξαζόμενον, τὸ

λαλῆσαν διὰ τῶν Προφητῶν. Εἰς Μίαν, ῾Αγίαν, Κα-

θολικὴν καὶ ̓Αποστολικὴν ̓Εκκλησίαν. ̔Ομολογῶ ἕν

Βάπτισμα εἰς ἄφεσιν ἁμαρτιῶν. Προσδοκῶ ᾿Ανά-

στασιν νεκρῶν, καὶ ζωὴν τοῦ μέλλοντος αἰῶνος.

᾿Αμήν.

Εὐχὴ κατανυκτικὴ

Ê ύριε, ἀγαθήν μοι τὴν ἡμέραν ταύτην δώ-

ρησαι καὶ ἀναμάρτητον. Κύριε, μὴ ἐγκαταλί-

πῃς με ἐν τῇ βουλῇ τῶν ἐχθρῶν μου, μηδὲ ἀπο-

στῇς ἀπ᾿ ἐμοῦ. Κύριε, ρῦσαί με ἀπὸ τῆς ἐπικρα-

τείας τῶν παθῶν καὶ τῆς φλογώσεως τῶν

ἡδονῶν. Κύριε, δός μοι χεῖρα βοηθείας καὶ

στήριξόν με εἰς τὸν φόβον Σου. Κύριε, δώρησαι

πένθος καὶ ταπείνωσιν ἐν τῇ καρδίᾳ μου, ἵνα

κλαύσω τὰς ἀνομίας μου. Κύριε, δώρησαί μοι

ὑπομονὴν ἐν τοῖς πειρασμοῖς καὶ διάκρισιν. Κύριε,

ἐξάλειψον ἀπ᾿ ἐμοῦ τὴν ἄγνοιαν, τὴν ραθυμίαν,

τὴν πώρωσιν. Κύριε, ρῦσαί με ἀπὸ τῶν φθορο-

ποιῶν συνδυασμῶν καὶ ἀπὸ συγκαταθέσεως τῶν

πονηρῶν λογισμῶν. Κύριε, δίωξον ἀπ᾿ ἐμοῦ τὴν

λήθην, τὴν ἀναισθησίαν, καὶ  τὴν τοῦ νοός

18

μου αἰχμαλωσίαν. Κύριε, σκέπασόν με ἀπὸ τοῦ πο-
λέμου τῆς πορνείας. Κύριε, ἔνθες μοι μῖσος πρὸς
τὰς ἡδονάς, καὶ δώρησαί μοι ἐνάρετον διαγωγὴν
καὶ βίον ἀκαταίσχυντον, καὶ κατάρτισαι τὰ
διαβήματά μου πρὸς ἐργασίαν τῶν ἐντολῶν Σου.
Πρεσβείαις τῆς παναχράντου Δεσποίνης ἡμῶν
Θεοτόκου καὶ πάντων Σου τῶν ῾Αγίων· ὅτι
εὐλογητὸς εἶ εἰς τοὺς αἰῶνας τῶν αἰώνων. ̓Αμήν.

Õ περένδοξε, ἀειπάρθενε, εὐλογημένη Θεοτόκε,
προσάγαγε τὴν ἡμετέραν προσευχὴν τῷ Υἱῷ

Σου καὶ Θεῷ ἡμῶν, καὶ αἴτησαι ἵνα σώσῃ διὰ Σοῦ
τὰς ψυχὰς ἡμῶν.

Á γιοι ᾿Απόστολοι, Προφῆται, Μάρτυρες, ῾Ιε-
ράρχαι, ῞Οσιοι καὶ πάντες ῞Αγιοι, ἱκετεύσατε

τὸν Θεὸν ὑπὲρ ἐμοῦ τοῦ ἁμαρτωλοῦ.

Å πὶ τῷ Θεῷ καὶ Πλάστη μου παρατίθημι τὴν
ψυχὴν καὶ τὸ σῶμά μου. Αὐτός με εὐλόγησον,

αὐτός με ἐλέησον, αὐτός ἐλευθέρωσόν με ἀπὸ
παντὸς κακοῦ. Καὶ δός μοι εἰρηνικὴν καὶ ἀναμάρ-
τητον διελθεῖν ταύτην τὴν ἡμέραν, εἰς δόξαν τοῦ
᾿Ονόματός Σου καὶ σωτηρίαν τῆς ψυχῆς μου.
᾿Αμήν.

Åuäçóéò

᾿Εὰν ὁ πιστὸς δὲν ἔχῃ χρόνον, τελειώνει τὴν
πρωϊνὴν προσευχὴν εἰς αὐτὸ τὸ σημεῖον, λέγων
τό· «Δι᾿ εὐχῶν τῶν ἁγίων Πατέρων ἡμῶν, Κύ-
ριε ̓ Ιησοῦ Χριστὲ ὁ Θεός, ἐλέησον ἡμᾶς. ̓ Αμήν».

᾿Εὰν ὅμως ὑπάρχῃ δυνατότης, συνεχίζει μὲ τὸν
῾Εξάψαλμον καὶ τὴν λοιπὴν ᾿Ακολουθίαν τοῦ
῎Ορθρου, ὡς ἀκολούθως.

῾Εξάψαλμος

Ä όξα ἐν ὑψίστοις Θεῷ καὶ ἐπὶ γῆς εἰρήνη,

ἐν ἀνθρώποις εὐδοκία (τρίς).

Ê ύριε, τὰ χείλη μου ἀνοίξεις, καὶ τὸ στόμα

μου ἀναγγελεῖ τὴν αἴνεσίν Σου (δίς).

Ψαλμὸς Γ´ (3)

Ê ύριε τί ἐπληθύνθησαν οἱ θλίβοντές με; Πολ-

λοὶ ἐπανίστανται ἐπ᾿ ἐμέ.

Πολλοὶ λέγουσι τῇ ψυχῇ μου· οὐκ ἔστι σωτηρία

αὐτῷ ἐν τῷ Θεῷ αὐτοῦ.

Σὺ δέ, Κύριε, ἀντιλήπτωρ μου εἶ· δόξα μου, καὶ

ὑψῶν τὴν κεφαλήν μου.

Φωνῇ μου πρὸς Κύριον ἐκέκραξα, καὶ ἐπήκου-

σέ μου ἐξ ὄρους ἁγίου Αὐτοῦ.

᾿Εγὼ δὲ ἐκοιμήθην, καὶ ὕπνωσα· ἐξηγέρθην, ὅτι

Κύριος ἀντιλήψεταί μου.

Οὐ φοβηθήσομαι ἀπὸ μυριάδων λαοῦ, τῶν

κύκλῳ συνεπιτιθεμένων μοι. ᾿Ανάστα, Κύριε, σῶ-

σόν με ὁ Θεός μου.

῞Οτι Σὺ ἐπάταξας πάντας τοὺς ἐχθραίνοντάς

μοι ματαίως, ὀδόντας ἁμαρτωλῶν συνέτριψας.

Τοῦ Κυρίου ἡ σωτηρία, καὶ ἐπὶ τὸν λαόν Σου ἡ

εὐλογία Σου.

Καὶ πάλιν·

᾿Εγὼ ἐκοιμήθην καὶ ὕπνωσα· ἐξηγέρθην, ὅτι

Κύριος ἀντιλήψεταί μου (δίς).

Ψαλμὸς ΛΖ´ (37)

Ê ύριε, μὴ τῷ θυμῷ Σου ἐλέγξῃς με, μηδὲ

τῇ ὀργῇ Σου παιδεύσῃς με.

῞Οτι τὰ βέλη Σου ἐνεπάγησάν μοι, καὶ ἐπεστή-

ριξας ἐπ᾿ ἐμὲ τὴν χεῖρά Σου.

Οὐκ ἔστιν ἴασις ἐν τῇ σαρκί μου ἀπὸ προσ-

ώπου τῆς ὀργῆς Σου· οὐκ ἔστιν εἰρήνη ἐν

τοῖς ὀστέοις μου ἀπὸ προσώπου τῶν ἁμαρτιῶν

μου.

῞Οτι αἱ ἀνομίαι μου ὑπερῆραν τὴν κεφαλήν μου,

ὡσεὶ φορτίον βαρὺ ἐβαρύνθησαν ἐπ᾿ ἐμέ.

Προσώζεσαν καὶ ἐσάπησαν οἱ μώλωπές μου,

ἀπὸ προσώπου τῆς ἀφροσύνης μου.

᾿Εταλαιπώρησα καὶ κατεκάμφθην ἕως τέλους,

ὅλην τὴν ἡμέραν σκυθρωπάζων ἐπορευόμην.

῞Οτι αἱ ψόαι μου ἐπλήσθησαν ἐμπαιγμάτων, καὶ

οὐκ ἔστιν ἴασις ἐν τῇ σαρκί μου.

᾿Εκακώθην καὶ ἐταπεινώθην ἕως σφόδρα,

ὠρυόμην ἀπὸ στεναγμοῦ τῆς καρδίας μου.

Κύριε, ἐναντίον Σου πᾶσα ἡ ἐπιθυμία μου, καὶ

ὁ στεναγμός μου ἀπὸ Σοῦ οὐκ ἀπεκρύβη.

῾Η καρδία μου ἐταράχθη, ἐγκατέλιπέ με ἡ ἰσχύς

μου, καὶ τὸ φῶς τῶν ὀφθαλμῶν μου, καὶ αὐτὸ οὐκ

ἔστι μετ᾿ ἐμοῦ.

Οἱ φίλοι μου καὶ οἱ πλησίον μου ἐξ ἐναντίας μου

ἤγγισαν καὶ ἔστησαν, καὶ οἱ ἔγγιστά μου ἀπὸ

μακρόθεν ἔστησαν.

Καὶ ἐξεβιάζοντο οἱ ζητοῦντες τὴν ψυχήν μου· καὶ

οἱ ζητοῦντες τὰ κακά μοι ἐλάλησαν ματαιότητας, καὶ

δολιότητας ὅλην τὴν ἡμέραν ἐμελέτησαν.

᾿Εγὼ δὲ ὡσεὶ κωφὸς οὐκ ἤκουον, καὶ ὡσεὶ

ἄλαλος οὐκ ἀνοίγων τὸ στόμα αὐτοῦ.

Καὶ ἐγενόμην ὡσεὶ ἄνθρωπος οὐκ ἀκούων, καὶ

οὐκ ἔχων ἐν τῷ στόματι αὐτοῦ ἐλεγμούς.

῞Οτι ἐπὶ Σοί, Κύριε, ἤλπισα· Σὺ εἰσακούσῃ Κύριε,

ὁ Θεός μου.

῞Οτι εἶπον· μήποτε ἐπιχαρῶσί μοι οἱ ἐχθροί μου·

καὶ ἐν τῷ σαλευθῆναι πόδας μου, ἐπ᾿ ἐμὲ ἐμεγα-

λορρημόνησαν.

῞Οτι ἐγὼ εἰς μάστιγας ἕτοιμος, καὶ ἡ ἀλγηδών

μου ἐνώπιόν μού ἐστι διὰ παντός.

῞Οτι τὴν ἀνομίαν μου ἐγὼ ἀναγγελῶ, καὶ

μεριμνήσω ὑπὲρ τῆς ἁμαρτίας μου.

Οἱ δὲ ἐχθροί μου ζῶσι καὶ κεκραταίωνται ὑπὲρ

ἐμέ, καὶ ἐπληθύνθησαν οἱ μισοῦντές με ἀδίκως.

Οἱ ἀνταποδιδόντες μοι κακὰ ἀντὶ ἀγαθῶν,

ἐνδιέβαλλόν με, ἐπεὶ κατεδίωκον ἀγαθωσύνην.

Μὴ ἐγκαταλίπῃς με, Κύριε· ὁ Θεός μου, μὴ

ἀποστῇς ἀπ᾿ ἐμοῦ.

Πρόσχες εἰς τὴν βοήθειάν μου, Κύριε τῆς

σωτηρίας μου.

Καὶ πάλιν·

Μὴ ἐγκαταλίπῃς με, Κύριε· ὁ Θεός μου, μὴ

ἀποστῇς ἀπ᾿ ἐμοῦ.

Πρόσχες εἰς τὴν βοήθειάν μου, Κύριε τῆς

σωτηρίας μου.

Ψαλμὸς ΞΒ´ (62)

Ï Θεός, ὁ Θεός μου, πρὸς Σὲ ὀρθρίζω. ᾿Εδί-

ψησέ Σε ἡ ψυχή μου, ποσαπλῶς Σοι ἡ σάρξ

μου, ἐν γῇ ἐρήμῳ καὶ ἀβάτῳ καὶ ἀνύδρῳ. Οὕτως

ἐν τῷ ἁγίῳ ὤφθην Σοι, τοῦ ἰδεῖν τὴν δύναμίν Σου

καὶ τὴν δόξαν Σου.

῞Οτι κρεῖσσον τὸ ἔλεός Σου ὑπὲρ ζωάς· τὰ

χείλη μου ἐπαινέσουσί Σε.

Οὕτως εὐλογήσω Σε ἐν τῇ ζωῇ μου καὶ ἐν τῷ

ὀνόματί Σου ἀρῶ τὰς χεῖράς μου.

῾Ως ἐκ στέατος καὶ πιότητος ἐμπλησθείη ἡ ψυχή

μου, καὶ χείλη ἀγαλλιάσεως αἰνέσει τὸ στόμα μου.

Εἰ ἐμνημόνευόν Σου ἐπὶ τῆς στρωμνῆς μου, ἐν

τοῖς ὄρθροις ἐμελέτων εἰς Σέ.

῞Οτι ἐγενήθης βοηθός μου, καὶ ἐν τῇ σκέπῃ τῶν

πτερύγων Σου ἀγαλλιάσομαι.

᾿Εκολλήθη ἡ ψυχή μου ὁπίσω Σου· ἐμοῦ δὲ

ἀντελάβετο ἡ δεξιά Σου.

Αὐτοὶ δὲ εἰς μάτην ἐζήτησαν τὴν ψυχήν μου·

εἰσελεύσονται εἰς τὰ κατώτατα τῆς γῆς· παραδο-

θήσονται εἰς χεῖρας ρομφαίας, μερίδες ἀλωπέκων

ἔσονται.

῾Ο δὲ βασιλεὺς εὐφρανθήσεται ἐπὶ τῷ Θεῷ·

ἐπαινεθήσεται πᾶς ὁ ὀμνύων ἐν αὐτῷ, ὅτι ἐνεφρά-

γη στόμα λαλούντων ἄδικα.

Καὶ πάλιν·

᾿Εν τοῖς ὄρθροις ἐμελέτων εἰς Σέ, ὅτι ἐγενή-

θης βοηθός μου, καὶ ἐν τῇ σκέπῃ τῶν πτερύγων

Σου ἀγαλλιάσομαι.

᾿Εκολλήθη ἡ ψυχή μου ὀπίσω Σου· ἐμοῦ δὲ

ἀντελάβετο ἡ δεξιά Σου.

Δόξα. Καὶ νῦν.

᾿Αλληλούϊα, ̓Αλληλούϊα, ̓Αλληλούϊα, δόξα σοι ὁ

Θεὸς (τρίς).

Κύριε, ἐλέησον (τρίς).

Δόξα. Καὶ νῦν.

Ψαλμὸς ΠΖ´ (87)

Ê ύριε, ὁ Θεὸς τῆς σωτηρίας μου, ἡμέρας ἐκέ-

κραξα καὶ ἐν νυκτὶ ἐναντίον Σου.

Εἰσελθέτω ἐνώπιόν Σου ἡ προσευχή μου,

κλῖνον τὸ οὖς Σου εἰς τὴν δέησίν μου.

῞Οτι ἐπλήσθη κακῶν ἡ ψυχή μου, καὶ ἡ ζωή μου

τῷ ῞Αδῃ ἤγγισε.

Προσελογίσθην μετὰ τῶν καταβαινόντων εἰς

λάκκον· ἐγενήθην ὡσεὶ ἄνθρωπος ἀβοήθητος, ἐν

νεκροῖς ἐλεύθερος.

῾Ωσεὶ τραυματίαι καθεύδοντες ἐν τάφῳ, ὧν οὐκ

ἐμνήσθης ἔτι, καὶ αὐτοὶ ἐκ τῆς χειρός Σου ἀπώ-

σθησαν.

῎Εθεντό με ἐν λάκκῳ κατωτάτῳ, ἐν σκοτεινοῖς

καὶ ἐν σκιᾷ θανάτου.

᾿Επ᾿ ἐμὲ ἐπεστηρίχθη ὁ θυμός Σου, καὶ πάντας

τοὺς μετεωρισμούς Σου ἐπήγαγες ἐπ᾿ ἐμέ.

᾿Εμάκρυνας τοὺς γνωστούς μου ἀπ᾿ ἐμοῦ·

ἔθεντό με βδέλυγμα ἑαυτοῖς.

Παρεδόθην, καὶ οὐκ ἐξεπορευόμην· οἱ ὀφθαλ-

μοί μου ἠσθένησαν ἀπὸ πτωχείας.

᾿Εκέκραξα πρὸς Σέ, Κύριε, ὅλην τὴν ἡμέραν,

διεπέτασα πρὸς Σὲ τὰς χεῖράς μου.

Μὴ τοῖς νεκροῖς ποιήσεις θαυμάσια; ἤ ἰατροὶ

ἀναστήσουσι, καὶ ἐξομολογήσονταί Σοι;

Μὴ διηγήσεταί τις ἐν τῷ τάφῳ τὸ ἔλεός Σου,

καὶ τὴν ἀλήθειάν Σου ἐν τῆ ἀπωλείᾳ;

Μὴ γνωσθήσεται ἐν τῷ σκότει τὰ θαυμάσιά Σου,

καὶ ἡ δικαιοσύνη Σου ἐν γῇ ἐπιλελησμένῃ;

Κἀγὼ πρὸς Σέ, Κύριε, ἐκέκραξα, καὶ τὸ πρωῒ ἡ

προσευχή μου προφθάσει Σε.

῞Ινα τί, Κύριε, ἀπωθῇ τὴν ψυχήν μου, ἀποστρέ-

φεις τὸ πρόσωπόν Σου ἀπ᾿ ἐμοῦ;

Πτωχός εἰμι ἐγώ, καὶ ἐν κόποις ἐκ νεότητός

μου· ὑψωθεὶς δὲ ἐταπεινώθην καὶ ἐξηπορήθην.

᾿Επ᾿ ἐμὲ διῆλθον αἱ ὀργαί Σου, οἱ φοβερισμοί

Σου ἐξετάραξάν με.

᾿Εκύκλωσάν με ὡσεὶ ὕδωρ ὅλην τὴν ἡμέραν,

περιέσχον με ἅμα.

᾿Εμάκρυνας ἀπ᾿ ἐμοῦ φίλον καὶ πλησίον, καὶ

τοὺς γνωστούς μου ἀπὸ ταλαιπωρίας.

Καὶ πάλιν·

Κύριε, ὁ Θεὸς τῆς σωτηρίας μου, ἡμέρας

ἐκέκραξα καὶ ἐν νυκτὶ ἐναντίον Σου.

Εἰσελθέτω ἐνώπιόν Σου ἡ προσευχή μου,
κλῖνον τὸ οὖς Σου εἰς τὴν δέησίν μου.

Ψαλμὸς ΡΒ´ (102)

Å ὐλόγει, ἡ ψυχή μου, τὸν Κύριον, καὶ πάντα

τὰ ἐντός μου, τὸ ὄνομα τὸ ῞Αγιον Αὐτοῦ.

Εὐλόγει ἡ ψυχή μου τὸν Κύριον, καὶ μὴ ἐπι-

λανθάνου πάσας τὰς ἀνταποδόσεις Αὐτοῦ.

Τὸν εὐϊλατεύοντα πάσας τὰς ἀνομίας σου, τὸν

ἰώμενον πάσας τὰς νόσους σου.

Τὸν λυτρούμενον ἐκ φθορᾶς τὴν ζωήν σου, τὸν

στεφανοῦντά σε ἐν ἐλέει καὶ οἰκτιρμοῖς.

Τὸν ἐμπιπλῶντα ἐν ἀγαθοῖς τὴν ἐπιθυμίαν σου·

ἀνακαινισθήσεται ὡς ἀετοῦ ἡ νεότης σου.

Ποιῶν ἐλεημοσύνας ὁ Κύριος, καὶ κρῖμα πᾶσι

τοῖς ἀδικουμένοις.

᾿Εγνώρισε τὰς ὁδοὺς Αὐτοῦ τῷ Μωϋσῆ, τοῖς

υἱοῖς ᾿Ισραὴλ τὰ θελήματα Αὐτοῦ.

Οἰκτίρμων καὶ ἐλεήμων ὁ Κύριος, μακρόθυμος

καὶ πολυέλεος, οὐκ εἰς τέλος ὀργισθήσεται, οὐδὲ

εἰς τὸν αἰῶνα μηνιεῖ.

Οὐ κατὰ τὰς ἀνομίας ἡμῶν ἐποίησεν ἡμῖν, οὐδὲ

κατὰ τὰς ἁμαρτίας ἡμῶν ἀνταπέδωκεν ἡμῖν.

῞Οτι κατὰ τὸ ὕψος τοῦ οὐρανοῦ ἀπὸ τῆς γῆς,

ἐκραταίωσε Κύριος τὸ ἔλεος Αὐτοῦ ἐπὶ τοὺς

φοβουμένους Αὐτόν.

Καθόσον ἀπέχουσιν ἀνατολαὶ ἀπὸ δυσμῶν,

ἐμάκρυνεν ἀφ᾿ ἡμῶν τὰς ἀνομίας ἡμῶν.

Καθὼς οἰκτείρει πατὴρ υἱούς, ᾠκτείρησε Κύ-

ριος τοὺς φοβουμένους Αὐτόν· ὅτι Αὐτὸς ἔγνω

τὸ πλάσμα ἡμῶν, ἐμνήσθη ὅτι χοῦς ἐσμεν.

῎Ανθρωπος, ὡσεὶ χόρτος αἱ ἡμέραι αὐτοῦ, ὡσεὶ

ἄνθος τοῦ ἀγροῦ, οὕτως ἐξανθήσει.

῞Οτι πνεῦμα διῆλθεν ἐν αὐτῷ καὶ οὐχ ὑπάρξει,

καὶ οὐκ ἐπιγνώσεται ἔτι τὸν τόπον αὐτοῦ.

Τὸ δὲ ἔλεος τοῦ Κυρίου ἀπὸ τοῦ αἰῶνος καὶ ἕως

τοῦ αἰῶνος ἐπὶ τοὺς φοβουμένους Αὐτόν.

Καὶ ἡ δικαιοσύνη Αὐτοῦ ἐπὶ υἱοῖς υἱῶν, τοῖς

φυλάσσουσι τὴν διαθήκην Αὐτοῦ, καὶ μεμνημένοις

τῶν ἐντολῶν Αὐτοῦ, τοῦ ποιῆσαι αὐτάς.

Κύριος ἐν τῷ οὐρανῷ ἡτοίμασε τὸν θρόνον

Αὑτοῦ, καὶ ἡ βασιλεία Αὐτοῦ πάντων δεσπόζει.

Εὐλογεῖτε τὸν Κύριον πάντες οἱ ῎Αγγελοι

Αὐτοῦ, δυνατοὶ ἰσχύϊ ποιοῦντες τὸν λόγον Αὐτοῦ,

τοῦ ἀκοῦσαι τῆς φωνῆς τῶν λόγων Αὐτοῦ.

Εὐλογεῖτε τὸν Κύριον πᾶσαι αἱ Δυνάμεις Αὐ-

τοῦ, λειτουργοὶ Αὐτοῦ, οἱ ποιοῦντες τὸ θέλημα

Αὐτοῦ.

Εὐλογεῖτε τὸν Κύριον πάντα τὰ ἔργα Αὐτοῦ, ἐν

παντὶ τόπῳ τῆς δεσποτείας Αὐτοῦ· εὐλόγει, ἡ

ψυχή μου, τὸν Κύριον.

Καὶ πάλιν·

᾿Εν παντὶ τόπῳ τῆς δεσποτείας Αὐτοῦ· εὐλόγει,

ἡ ψυχή μου, τὸν Κύριον.

Ψαλμὸς ΡΜΒ´ (142)

Ê ύριε, εἰσάκουσον τῆς προσευχῆς μου, ἐνώ-

τισαι τὴν δέησίν μου ἐν τῇ ἀληθείᾳ Σου, εἰ-

σάκουσόν μου ἐν τῇ δικαιοσύνῃ Σου.

Καὶ μὴ εἰσέλθῃς εἰς κρίσιν μετὰ τοῦ δούλου

Σου, ὅτι οὐ δικαιωθήσεται ἐνώπιόν Σου πᾶς ζῶν.

῞Οτι κατεδίωξεν ὁ ἐχθρὸς τὴν ψυχήν μου· ἐτα-

πείνωσεν εἰς γῆν τὴν ζωήν μου.

᾿Εκάθισέ με ἐν σκοτεινοῖς, ὡς νεκροὺς αἰῶνος·

καὶ ἠκηδίασεν ἐπ᾿ ἐμὲ τὸ πνεῦμά μου, ἐν ἐμοὶ ἐτα-

ράχθη ἡ καρδία μου.

᾿Εμνήσθην ἡμερῶν ἀρχαίων, ἐμελέτησα ἐν πᾶσι

τοῖς ἔργοις Σου, ἐν ποιήμασι τῶν χειρῶν Σου

ἐμελέτων.

Διεπέτασα πρὸς Σὲ τὰς χεῖράς μου· ἡ ψυχή μου

ὡς γῆ ἄνυδρός Σοι.

Ταχὺ εἰσάκουσόν μου, Κύριε, ἐξέλιπε τὸ πνεῦ-

μά μου.

Μὴ ἀποστρέψῃς τὸ πρόσωπόν Σου ἀπ᾿ ἐμοῦ, καὶ

ὁμοιωθήσομαι τοῖς καταβαίνουσιν εἰς λάκκον.

᾿Ακουστὸν ποίησόν μοι τὸ πρωῒ τὸ ἔλεός Σου,

ὅτι ἐπὶ Σοὶ ἤλπισα.

Γνώρισόν μοι, Κύριε, ὁδόν, ἐν ᾗ πορεύσομαι, ὅτι

πρὸς Σὲ ἦρα τὴν ψυχήν μου.

᾿Εξελοῦ με ἐκ τῶν ἐχθρῶν μου, Κύριε, πρὸς Σὲ

κατέφυγον· δίδαξόν με τοῦ ποιεῖν τὸ θέλημά Σου,

ὅτι Σὺ εἶ ὁ Θεός μου.

Τὸ πνεῦμά Σου τὸ ἀγαθὸν ὁδηγήσει με ἐν γῇ

εὐθείᾳ· ἕνεκεν τοῦ ὀνόματός Σου, Κύριε, ζήσεις

με.

᾿Εν τῇ δικαιοσύνῃ Σου, ἐξάξεις ἐκ θλίψεως τὴν

ψυχήν μου. Καὶ ἐν τῷ ἐλέει Σου ἐξολοθρεύσεις

τοὺς ἐχθρούς μου, καὶ ἀπολεῖς πάντας τοὺς

θλίβοντας τὴν ψυχήν μου· ὅτι ἐγώ δοῦλός Σού

εἰμι.

Καὶ πάλιν·

Εἰσάκουσόν μου, Κύριε, ἐν τῇ δικαιοσύνῃ Σου.

Καὶ μὴ εἰσέλθῃς εἰς κρίσιν μετὰ τοῦ δούλου Σου

(δίς).

Τὸ πνεῦμά Σου τὸ ἀγαθὸν ὁδηγήσει με ἐν γῇ

εὐθείᾳ.

Δόξα. Καὶ νῦν.

᾿Αλληλούϊα, ᾿Αλληλούϊα, ᾿Αλληλούϊα, δόξα Σοι

ὁ Θεὸς (τρίς).

῾Η ἐλπὶς ἡμῶν, Κύριε, δόξα Σοι.

Καὶ εὐθύς·

Θεὸς Κύριος καὶ ἐπέφανεν ἡμῖν, εὐλογημένος ὁ
ἐρχόμενος ἐν ὀνόματι Κυρίου.

Στίχος α´ . ᾿Εξομολογεῖσθαι τῷ Κυρίῳ καὶ
ἐπικαλεῖσθαι τὸ ὄνομα τὸ ἅγιον Αὐτοῦ.

Θεὸς Κύριος καὶ ἐπέφανεν ἡμῖν...
Στίχος β´. Πάντα τὰ ἔθνη ἐκύκλωσάν με, καὶ τῷ

ὀνόματι Κυρίου ἠμυνάμην αὐτούς.

Θεὸς Κύριος καὶ ἐπέφανεν ἡμῖν...
Στίχος γ´. Παρὰ Κυρίου ἐγένετο αὕτη, καὶ ἔστι

θαυμαστὴ ἐν ὀφθαλμοῖς ἡμῶν.
Θεὸς Κύριος καὶ ἐπέφανεν ἡμῖν...

᾿Απολυτίκιον. ῏Ηχος β῞.

Á πόστολοι, Μάρτυρες, καὶ Προφῆται, ῾Ιεράρ-

χαι, ̔́ Οσιοι καὶ Δίκαιοι, οἱ καλῶς τὸν ἀγῶνα τε-

λέσαντες, καὶ τὴν πίστιν τηρήσαντες, παρρησίαν

ἔχοντες πρὸς τὸν Σωτῆρα, ὑπὲρ ἡμῶν Αὐτὸν ὡς

ἀγαθὸν ἱκετεύσατε, σωθῆναι δεόμεθα τὰς ψυχὰς
ἡμῶν.

Δόξα. Καὶ νῦν. Θεοτοκίον. ῏Ηχος β῞.

Ì ήτηρ ἁγία ἡ τοῦ ἀφράστου Φωτός, ἀγγελι-

κοῖς Σε ὕμνοις τιμῶντες, εὐσεβῶς μεγαλύ-

νομεν.

Κάθισμα πρῶτον.

῏Ηχος πλ. δ῞. Τὴν Σοφίαν καὶ Λόγον.

Å ως πότε ψυχή μου ζῇς ἀμελῶς; ἕως πότε

ῥαθύμως διατελεῖς; τοῦ ὕπνου ἐξεγέρθητι,

ῥαθυμίας ταλαίπωρε· καὶ κατὰ νοῦν λαβοῦσα, τὰς

πράξεις σου στέναξον, καὶ τοῦ δικαίου φρῖξον,

Κριτοῦ τὴν ἀπόφασιν· τί ἀπολογήσῃ ἐν ἐκείνῃ τῇ

ὥρα· ἤ πῶς τῆς μελλούσης, λυτρωθήσῃ φλογώ-

σεως, ἀδιόρθωτος μένουσα. Βόησον πρὸ τέλους

τῷ Κριτῇ· τῶν πταισμάτων δός μοι Σῶτερ ἄφεσιν·

Σὺ γὰρ μόνος ὑπάρχεις μακρόθυμος.

Δόξα. Καὶ νῦν.
Θεοτοκίον. ῏Ηχος ὁ αὐτός.

Ô ὸ προσταχθὲν μυστικῶς λαβὼν ἐν γνώσει,

ἐν τῇ σκηνῇ τοῦ ᾿Ιωσὴφ σπουδῇ ἐπέστη, ὁ

᾿Ασώματος λέγων τῇ ᾿Απειρογάμῳ· ὁ κλίνας τῇ

καταβάσει τοὺς οὐρανούς, χωρεῖται ἀναλλοιώτως

ὅλος ἐν Σοί· ῞Ον καὶ βλέπων ἐν μήτρᾳ Σου,

λαβόντα δούλου μορφήν, ἐξίσταμαι κραυγάζων

Σοι· χαῖρε Νύμφη ἀνύμφευτε.

Κάθισμα δεύτερον.

῏Ηχος πλ. δ῞. Τὴν Σοφίαν καὶ Λόγον.

Ðροπατόρων, Πατέρων, Πατριαρχῶν, ̓Αποστό-

λων, Μαρτύρων, ῾Ιεραρχῶν, Προφητῶν καὶ

῾Οσίων Σου, ᾿Ασκητῶν καὶ Δικαίων τε, καὶ παντὸς

ὀνόματος, ἐγγεγραμμένου ἐν Βίβλῳ Ζωῆς, τὴν

ἁγίαν μνήμην, τελοῦντες Χριστὲ ὁ Θεός, πάντας συ-

γκινοῦμεν, εἰς πρεσβείαν δεόμενοι· εἰρήνευσον

τὸν κόσμον Σου, δι᾿ αὐτῶν ὡς φιλάνθρωπος, ἵνα

πάντες βοῶμέν Σοι· ὁ Θεὸς ὁ ἐνδοξαζόμενος, ἐν

βουλῇ ῾Αγίων Σου, Σὺ ὑπάρχεις ἀληθῶς, ὁ δοξά-

σας ἀξίως τὴν μνήμην αὐτῶν.

Δόξα. Καὶ νῦν.
Θεοτοκίον. ῞Ομοιον.

Ô ὴν οὐράνιον πύλην καὶ κιβωτόν, τὸ παν-

άγιον ὄρος, τὴν φωταυγῆ, νεφέλην ὑμνήσω-

μεν, τὴν οὐράνιον κλίμακα, τὸν λογικὸν παράδει-

σον, τῆς Εὔας τὴν λύτρωσιν, τῆς οἰκουμένης πά-

σης τὸ μέγα κειμήλιον· ὅτι σωτηρία, ἐν Αὐτῇ διε-

πράχθη, τῷ κόσμῳ καὶ ἄφεσις, τῶν ἀρχαίων

ἐγκλημάτων. Διὰ τοῦτο βοῶμεν Αὐτῇ· Πρέσβευε

τῷ Σῷ Υἱῷ καὶ Θεῷ, τῶν πταισμάτων ἄφεσιν δω-

ρήσασθαι, τοῖς εὐσεβῶς προσκυνοῦσι, τὸν πανά-

γιον τόκον Σου.

᾿Ωδὴ ἐνάτη

Στίχος α´: Μεγαλύνει ἡ ψυχή μου τὸν Κύριον,
καὶ ἠγαλλίασε τὸ πνεῦμά μου ἐπὶ τῷ Θεῷ τῷ
Σωτῆρί μου.

Τὴν τιμιωτέραν τῶν Χερουβίμ, καὶ ἐνδοξοτέραν

ἀσυγκρίτως τῶν Σεραφίμ, τὴν ἀδιαφθόρως, Θεὸν
Λόγον τεκοῦσαν, τὴν ὄντως Θεοτόκον, Σὲ μεγα-
λύνομεν.

Στίχος β´: ῞Οτι ἐπέβλεψεν ἐπὶ τὴν ταπείνωσιν

τῆς δούλης Αὐτοῦ· ἰδοὺ γὰρ ἀπὸ τοῦ νῦν μακα-

ριοῦσί με πᾶσαι αἱ γενεαί.

Τὴν τιμιωτέραν τῶν Χερουβίμ...

Στίχος γ´: ῞Οτι ἐποίησέ μοι μεγαλεῖα ὁ Δυνα-

τός, καὶ ἅγιον τὸ ὄνομα Αὐτοῦ· καὶ τὸ ἔλεος Αὐτοῦ

εἰς γενεὰν καὶ γενεὰν τοῖς φοβουμένοις Αὐτόν.

Τὴν τιμιωτέραν τῶν Χερουβίμ...

Στίχος δ´: ̓ Εποίησε κράτος ἐν βραχίονι Αὐτοῦ·

διεσκόρπισεν ὑπερηφάνους διανοίᾳ καρδίας

αὐτῶν.

Τὴν τιμιωτέραν τῶν Χερουβίμ...

Στίχος ε´: Καθεῖλε δυνάστας ἀπὸ θρόνων, καὶ

ὕψωσε ταπεινούς· πεινῶντας ἐνέπλησεν ἀγαθῶν,

καὶ πλουτοῦντας ἐξαπέστειλε κενούς.

Τὴν τιμιωτέραν τῶν Χερουβίμ...

Στίχος στ´: ̓Αντελάβετο ̓ Ισραὴλ παιδὸς Αὐτοῦ,
μνησθῆναι ἐλέους, καθὼς ἐλάλησε πρὸς τοὺς
Πατέρας ἡμῶν, τῷ ᾿Αβραάμ, καὶ τῷ σπέρματι
αὐτοῦ ἕως αἰῶνος.

Τὴν τιμιωτέραν τῶν Χερουβίμ...

᾿Εξαποστειλάριον

῏Ηχος β´. Τοῖς Μαθηταῖς συνέλθωμεν.

Ô ὸν Βαπτιστὴν καὶ Πρόδρομον, ᾿Αποστόλους,

Προφήτας, Μάρτυρας, ̔ Ιεράρχας τε, ̓Ασκητὰς

καὶ ̔Οσίους, ̔ Ιερομάρτυρας ἅμα, φιλοθέους Γυναῖ-

κας, καὶ τοὺς Δικαίους ἅπαντας, καὶ ̓Αγγέλων τὰς

τάξεις, χρεωστικῶς, ὕμνοις καταστέψωμεν δυσω-

ποῦντες, τῆς δόξης τούτων τεύξασθαι, πρὸς Χρι-

στοῦ τοῦ Σωτῆρος.

Θεοτοκίον. ῞Ομοιον.

Ï ἄνω δοξαζόμενος, θεϊκῶς ὑπ᾿ ᾿Αγγέλων,

κόλπων πατρῴων ῎Αχραντε, μὴ ἐκστὰς

ἀπορρήτως, τοῖς κάτω συνανεστράφη· Σὺ δὲ ταύ-

της ὑπῆρξας, τῆς σωτηρίας πρόξενος, ἐξ ἁγνῶν

Σου αἱμάτων, τούτῳ ̔Αγνή, ὑπὲρ λόγον σάρκα δα-

νεισαμένη· ῞Ον αἴτησαι τοῖς δούλοις Σου, λύτρον

δοῦναι πταισμάτων.

Αἶνοι

Ψαλμὸς ΡΜΗ´ (148)

Á ἰνεῖτε τὸν Κύριον ἐκ τῶν οὐρανῶν, αἰνεῖτε

Αὐτὸν ἐν τοῖς ὑψίστοις. Σοὶ πρέπει ὕμνος τῷ

Θεῷ.

Αἰνεῖτε Αὐτόν, πάντες οἱ ῎Αγγελοι Αὐτοῦ·

αἰνεῖτε Αὐτόν, πᾶσαι αἱ Δυνάμεις Αὐτοῦ, Σοὶ

πρέπει ὕμνος τῷ Θεῷ.

Αἰνεῖτε Αὐτὸν ἥλιος καὶ σελήνη· αἰνεῖτε Αὐτόν

πάντα τὰ ἄστρα καὶ τὸ φῶς.

Αἰνεῖτε Αὐτὸν οἱ οὐρανοὶ τῶν οὐρανῶν, καὶ τὸ

ὕδωρ τὸ ὑπεράνω τῶν οὐρανῶν, αἰνεσάτωσαν τὸ

ὄνομα Κυρίου.

῞Οτι αὐτὸς εἶπε, καὶ ἐγενήθησαν· Αὐτὸς ἐνετεί-

λατο, καὶ ἐκτίσθησαν.

῎Εστησεν αὐτὰ εἰς τὸν αἰῶνα, καὶ εἰς τὸν αἰῶνα

τοῦ αἰῶνος· πρόσταγμα ἔθετο, καὶ οὐ παρελεύσε-

ται.

Αἰνεῖτε τὸν Κύριον ἐκ τῆς γῆς, δράκοντες, καὶ

πᾶσαι ἄβυσσοι.

Πῦρ, χάλαζα, χιών, κρύσταλλος, πνεῦμα καται-

γίδος, τὰ ποιοῦντα τὸν λόγον Αὐτοῦ.

Τὰ ὄρη καὶ πάντες οἱ βουνοί, ξύλα καρποφόρα,

καὶ πᾶσαι κέδροι.

Τὰ θηρία καὶ πάντα τὰ κτήνη, ἑρπετὰ καὶ

πετεινὰ πτερωτά.

Βασιλεῖς τῆς γῆς καὶ πάντες λαοί, ἄρχοντες καὶ

πάντες κριταὶ γῆς.

Νεανίσκοι καὶ παρθένοι, πρεσβύτεροι μετὰ

νεωτέρων, αἰνεσάτωσαν τὸ ὄνομα Κυρίου, ὅτι

ὑψώθη τὸ ὄνομα Αὐτοῦ μόνου.

῾Η ἐξομολόγησις Αὐτοῦ ἐπὶ γῆς καὶ οὐρανοῦ· καὶ
ὑψώσει κέρας λαοῦ Αὐτοῦ.

῞Υμνος πᾶσι τοῖς ὁσίοις Αὐτοῦ, τοῖς υἱοῖς

᾿Ισραήλ, λαῷ ἐγγίζοντι Αὐτῷ.

Ψαλμὸς ΡΜΘ´ (149)

Á σατε τῷ Κυρίῳ ᾆσμα καινόν· ἡ αἴνεσις Αὐτοῦ

ἐν ἐκκλησίᾳ ὁσίων.

Εὐφρανθήτω ᾿Ισραὴλ ἐπὶ τῷ ποιήσαντι Αὐτόν,

καὶ υἱοὶ Σιὼν ἀγαλλιάσθωσαν ἐπὶ τῷ Βασιλεῖ

αὐτῶν.

Αἰνεσάτωσαν τὸ ὄνομα Αὐτοῦ ἐν χορῷ, ἐν

τυμπάνῳ καὶ ψαλτηρίῳ ψαλάτωσαν Αὐτῷ.

῞Οτι εὐδοκεῖ Κύριος ἐν τῷ λαῷ Αὐτοῦ καὶ ὑψώ-

σει πραεῖς ἐν σωτηρίᾳ.

Καυχήσονται ὅσιοι ἐν δόξῃ καὶ ἀγαλλιάσονται

ἐπὶ τῶν κοιτῶν αὐτῶν.

Αἱ ὑψώσεις τοῦ Θεοῦ ἐν τῷ λάρυγγι αὐτῶν, καὶ

ρομφαῖαι δίστομοι ἐν ταῖς χερσὶν αὐτῶν.

Τοῦ ποιῆσαι ἐκδίκησιν ἐν τοῖς ἔθνεσιν, ἐλεγ-

μοὺς ἐν τοῖς λαοῖς.

Τοῦ δῆσαι τοὺς βασιλεῖς αὐτῶν ἐν πέδαις, καὶ

τοὺς ἐνδόξους αὐτῶν ἐν χειροπέδαις σιδηραῖς.

Τοῦ ποιῆσαι ἐν αὐτοῖς κρῖμα ἔγγραπτον· δόξα

αὕτη ἔσται πᾶσι τοῖς ὁσίοις Αὐτοῦ.

Ψαλμὸς ΡΝ´ (150)

Á ἰνεῖτε τὸν Θεὸν ἐν τοῖς ῾Αγίοις Αὐτοῦ· αἰ-

νεῖτε Αὐτὸν ἐν στερεώματι τῆς δυνάμεως

Αὐτοῦ.

Αἰνεῖτε Αὐτὸν ἐπὶ ταῖς δυναστείαις Αὐτοῦ·

αἰνεῖτε Αὐτὸν κατὰ τὸ πλῆθος τῆς μεγαλωσύνης

Αὐτοῦ.

Αἰνεῖτε Αὐτὸν ἐν ἤχῳ σάλπιγγος· αἰνεῖτε Αὐτὸν

ἐν ψαλτηρίῳ καὶ κιθάρᾳ.

Αἰνεῖτε Αὐτὸν ἐν τυμπάνῳ καὶ χορῷ· αἰνεῖτε

Αὐτὸν ἐν χορδαῖς καὶ ὀργάνῳ.

Αἰνεῖτε Αὐτὸν ἐν κυμβάλοις εὐήχοις· αἰνεῖτε

Αὐτὸν ἐν κυμβάλοις ἀλαλαγμοῦ. Πᾶσα πνοὴ

αἰνεσάτω τὸν Κύριον.

Δοξολογία Μικρὰ

Ó οὶ δόξα πρέπει, Κύριε ὁ Θεὸς ἡμῶν, καὶ

Σοὶ τὴν δόξαν ἀναπέμπομεν, τῷ Πατρί καὶ τῷ

Υἱῷ καὶ τῷ ῾Αγίῳ Πνεύματι, νῦν, καὶ ἀεί, καὶ εἰς

τοὺς αἰῶνας τῶν αἰώνων. ᾿Αμήν.

Ä όξα ἐν ὑψίστοις Θεῷ, καὶ ἐπὶ γῆς εἰρήνη,

ἐν ἀνθρώποις εὐδοκία.

῾Υμνοῦμέν Σε, εὐλογοῦμέν Σε, προσκυνοῦμέν

Σε, δοξολογοῦμέν Σε, εὐχαριστοῦμέν Σοι, διὰ τὴν

μεγάλην Σου δόξαν.

Κύριε, Βασιλεῦ, ἐπουράνιε Θεέ, Πάτερ παν-

τοκράτορ.

Κύριε Υἱὲ Μονογενές, ̓ Ιησοῦ Χριστέ, καὶ ̔́ Αγιον

Πνεῦμα.

Κύριε, ὁ Θεός, ὁ ἀμνὸς τοῦ Θεοῦ, ὁ Υἱὸς τοῦ

Πατρός, ὁ αἴρων τὴν ἁμαρτίαν τοῦ κόσμου, ἐλέη-

σον ἡμᾶς, ὁ αἴρων τὰς ἁμαρτίας τοῦ κόσμου.

Πρόσδεξαι τὴν δέησιν ἡμῶν, ὁ καθήμενος ἐν

δεξιᾷ τοῦ Πατρός, καὶ ἐλέησον ἡμᾶς.

῞Οτι Σὺ εἶ μόνος ῞Αγιος, Σὺ εἶ μόνος Κύριος,

 ᾿Ιησοῦς Χριστός, εἰς δόξαν Θεοῦ, Πατρός. ᾿Αμήν.

Καθ᾿ ἑκάστην ἡμέραν εὐλογήσω Σε, καὶ αἰνέσω

τὸ ὄνομά Σου εἰς τὸν αἰῶνα, καὶ εἰς τὸν αἰῶνα τοῦ

αἰῶνος.

Κύριε, καταφυγὴ ἐγενήθης ἡμῖν ἐν γενεᾷ καὶ

γενεᾷ. ᾿Εγὼ εἶπα· Κύριε, ἐλέησόν με· ἴασαι τὴν

ψυχήν μου, ὅτι ἥμαρτόν Σοι.

Κύριε, πρὸς Σὲ κατέφυγον· δίδαξόν με τοῦ

ποιεῖν τὸ θέλημά Σου, ὅτι Σὺ εἶ ὁ Θεός μου.

῞Οτι παρὰ Σοὶ πηγὴ ζωῆς, ἐν τῷ φωτί Σου

ὀψόμεθα φῶς.

Παράτεινον τὸ ἔλεός Σου τοῖς γινώσκουσί Σε.

Καταξίωσον, Κύριε, ἐν τῇ ἡμέρᾳ ταύτῃ ἀναμαρ-

τήτους φυλαχθῆναι ἡμᾶς.

Εὐλογητὸς εἶ, Κύριε, ὁ Θεὸς τῶν Πατέρων

ἡμῶν, καὶ αἰνετὸν καὶ δεδοξασμένον τὸ ὄνομά Σου

εἰς τοὺς αἰῶνας. ᾿Αμήν.

Γένοιτο, Κύριε, τὸ ἔλεός Σου ἐφ᾿ ἡμᾶς, καθά-

περ ἠλπίσαμεν ἐπὶ Σέ.

Εὐλογητὸς εἶ, Κύριε, δίδαξόν με τὰ δικαιώμα-

τά Σου.

Εὐλογητὸς εἶ, Δέσποτα, συνέτισόν με τὰ δι-

καιώματά Σου.

Εὐλογητὸς εἶ, ῞Αγιε, φώτισόν με τοῖς δικαιώ-

μασί Σου.

Κύριε, τὸ ἔλεός Σου εἰς τὸν αἰῶνα· τὰ ἔργα τῶν

χειρῶν Σου μὴ παρίδῃς.

Σοὶ πρέπει αἶνος, Σοὶ πρέπει ὕμνος, Σοὶ δόξα

πρέπει, τῷ Πατρὶ καὶ τῷ Υἱῷ καὶ τῷ ῾Αγίῳ

Πνεύματι, νῦν καὶ ἀεί, καὶ εἰς τοὺς αἰῶνας τῶν

αἰώνων. ᾿Αμήν.

Å πουράνιε Βασιλεῦ, τοὺς εὐσεβεῖς καὶ ᾿Ορ-

θοδόξους Χριστιανοὺς στερέωσον· τὴν Πίστιν

στήριξον· τὰ ἔθνη πράϋνον· τὸν κόσμον εἰρήνευ-

σον· τὴν πόλιν ταύτην καλῶς διαφύλαξον· τοὺς

προαπελθόντας πατέρας καὶ ἀδελφοὺς ἡμῶν ἐν

σκηναῖς δικαίων τάξον· καὶ ἡμᾶς ἐν μετανοίᾳ καὶ

ἐξομολογήσει παράλαβε, ὡς ᾿Αγαθὸς καὶ Φιλάν-

θρωπος.

Ô ὰ διαβήματά μου κατεύθυνον κατὰ τὸ λό-

γιόν Σου, καὶ μὴ κατακυριευσάτω μου πᾶσα

ἀνομία.

Λύτρωσαί με ἀπὸ συκοφαντίας ἀνθρώπων, καὶ

φυλάξω τὰς ἐντολάς Σου.

Τὸ πρόσωπόν Σου ἐπίφανον ἐπὶ τὸν δοῦλόν

Σου, καὶ δίδαξόν με τὰ δικαιώματά Σου.

Πληρωθήτω τὸ στόμα μου, αἰνέσεώς Σου,

Κύριε, ὅπως ὑμνήσω τὴν δόξαν Σου, ὅλην τὴν

ἡμέραν τὴν μεγαλοπρέπειάν Σου.

× ριστὲ, τὸ φῶς τὸ ἀληθινόν, τὸ φωτίζον καὶ

ἁγιάζον πάντα ἄνθρωπον ἐρχόμενον εἰς τὸν

κόσμον· σημειωθήτω ἐφ᾿ ἡμᾶς τὸ φῶς τοῦ προσ-

ώπου Σου, ἵνα ἐν αὐτῷ ὀψώμεθα φῶς τὸ ἀπρόσι-

τον· καὶ κατεύθυνον τὰ διαβήματα ἡμῶν πρὸς

ἐργασίαν τῶν ἐντολῶν Σου· πρεσβείαις τῆς παν-

αχράντου Σου Μητρὸς καὶ πάντων Σου τῶν

῾Αγίων. ᾿Αμήν.

Ô ῇ πρεσβείᾳ, Κύριε, πάντων τῶν ῾Αγίων καὶ

τῆς Θεοτόκου, τὴν Σὴν εἰρήνην δὸς ἡμῖν, καὶ

ἐλέησον ἡμᾶς, ὡς μόνος οἰκτίρμων.

Ä ι᾿ εὐχῶν τῶν ῾Αγίων Πατέρων ἡμῶν, Κύριε

᾿Ιησοῦ Χριστὲ ὁ Θεός, ἐλέησον ἡμᾶς. ᾿Αμήν.

῾Εσπερινὸς

Å ἰς τὸ ῎Ονομα τοῦ Πατρὸς καὶ τοῦ Υἱοῦ καὶ

τοῦ ῾Αγίου Πνεύματος. ᾿Αμήν.

Δόξα Σοι, ὁ Θεὸς ἡμῶν, δόξα Σοι!

Âασιλεῦ Οὐράνιε, Παράκλητε, τὸ Πνεῦμα τῆς

᾿Αληθείας, ὁ πανταχοῦ παρὼν καὶ τὰ πάντα

πληρῶν, ὁ θησαυρὸς τῶν ἀγαθῶν καὶ ζωῆς χορη-

γός, ἐλθὲ καὶ σκήνωσον ἐν ἡμῖν, καὶ καθάρισον

ἡμᾶς ἀπὸ πάσης κηλῖδος, καὶ σῶσον, ᾿Αγαθέ, τὰς

ψυχὰς ἡμῶν.

Á γιος ὁ Θεός, ῞Αγιος ᾿Ισχυρός, ῞Αγιος ᾿Αθάνα-

τος, ἐλέησον ἡμᾶς (τρίς).

Ä όξα Πατρὶ καὶ Υἱῷ καὶ ῾Αγίῳ Πνεύματι, καὶ

νῦν, καὶ ἀεί, καὶ εἰς τοὺς αἰῶνας τῶν αἰώνων.

᾿Αμήν.



῾Εσπερινὴ προσευχὴ

Ðαναγία Τριάς, ἐλέησον ἡμᾶς. Κύριε, ἱλάσθητι

ταῖς ἁμαρτίαις ἡμῶν. Δέσποτα, συγχώρησον

τὰς ἀνομίας ἡμῖν. ῞Αγιε, ἐπίσκεψαι καὶ ἴασαι τὰς

ἀσθενείας ἡμῶν, ἕνεκεν τοῦ ὀνόματός Σου. Κύριε,

ἐλέησον· Κύριε, ἐλέησον· Κύριε, ἐλέησον.

Ä όξα Πατρὶ καὶ Υἱῷ καὶ ῾Αγίῳ Πνεύματι, καὶ

νῦν, καὶ ἀεί, καὶ εἰς τοὺς αἰῶνας τῶν αἰώνων.

᾿Αμήν.

Ðάτερ ἡμῶν ὁ ἐν τοῖς οὐρανοῖς· ἁγιασθήτω

τὸ ὄνομά Σου· ἐλθέτω ἡ Βασιλεία Σου· γενη-

θήτω τὸ θέλημά Σου ὡς ἐν οὐρανῷ, καὶ ἐπὶ τῆς

γῆς· τὸν ἄρτον ἡμῶν τὸν ἐπιούσιον δὸς ἡμῖν

σήμερον καὶ ἄφες ἡμῖν τὰ ὀφειλήματα ἡμῶν, ὡς

καὶ ἡμεῖς ἀφίεμεν τοῖς ὀφειλέταις ἡμῶν· καὶ μὴ

εἰσενέγκῃς ἡμᾶς εἰς πειρασμόν, ἀλλὰ ρῦσαι ἡμᾶς

ἀπὸ τοῦ πονηροῦ.

Ä ι᾿ εὐχῶν τῶν ῾Αγίων Πατέρων ἡμῶν, Κύριε

᾿Ιησοῦ Χριστὲ ὁ Θεός, ἐλέησον ἡμᾶς. ᾿Αμήν.

Καὶ ἐν συνεχείᾳ·

Εὐχὴ τοῦ Μεγάλου Βασιλείου

Ä έσποτα Κύριε, ᾿Ιησοῦ Χριστὲ ὁ Θεὸς ἡμῶν,
ὁ μακροθυμήσας ἐπὶ τοῖς ἡμῶν πλημμελήμα-

σι, καὶ ἄχρι τῆς παρούσης ὥρας ἀγαγὼν ἡμᾶς, ἐν

ᾗ ἐπὶ τοῦ Ζωοποιοῦ Ξύλου κρεμάμενος, τῷ εὐ-
γνώμονι ληστῇ τὴν εἰς τὸν Παράδεισον ὡδοποίη-
σας εἴσοδον καὶ θανάτῳ τὸν θάνατον ὤλεσας,
ἱλάσθητι ἡμῖν τοῖς ἁμαρτωλοῖς καὶ ἀναξίοις
δούλοις Σου· ἡμάρτομεν γὰρ καὶ ἠνομήσαμεν, καὶ
οὐκ ἐσμὲν ἄξιοι ἆραι τὰ ὄμματα ἡμῶν, καὶ βλέψαι

εἰς τὸ ὕψος τοῦ οὐρανοῦ· διότι κατελίπομεν τὴν
ὁδὸν τῆς δικαιοσύνης Σου, καὶ ἐπορεύθημεν ἐν
τοῖς θελήμασι τῶν καρδιῶν ἡμῶν. ᾿Αλλ᾿ ἱκετεύ-
ομεν τὴν Σὴν ἀνείκαστον ἀγαθότητα· φεῖσαι
ἡμῶν, Κύριε, κατὰ τὸ πλῆθος τοῦ ἐλέους Σου, καὶ
σῶσον ἡμᾶς διὰ τὸ ὄνομά Σου τὸ ῞Αγιον, ὅτι
ἐξέλιπον ἐν ματαιότητι αἱ ἡμέραι ἡμῶν. ᾿Εξελοῦ

ἡμᾶς τῆς τοῦ ἀντικειμένου χειρός, καὶ ἄφες ἡμῖν
τὰ ἁμαρτήματα, καὶ νέκρωσον τὸ σαρκικὸν ἡμῶν
φρόνημα· ἵνα, τὸν παλαιὸν ἀποθέμενοι ἄνθρωπον,
τὸν νέον ἐνδυσώμεθα, καὶ Σοὶ ζήσωμεν, τῷ
ἡμετέρῳ Δεσπότῃ καὶ κηδεμόνι· καὶ οὕτω τοῖς
Σοῖς ἀκολουθοῦντες προστάγμασιν, εἰς τὴν

αἰώνιον ἀνάπαυσιν καταντήσωμεν, ἔνθα πάντων
ἐστὶ τῶν εὐφραινομένων ἡ κατοικία. Σὺ γὰρ εἶ ἡ
ὄντως ἀληθινὴ εὐφροσύνη καὶ ἀγαλλίασις τῶν

ἀγαπών

των Σε, Χριστὲ ὁ Θεὸς ἡμῶν, καὶ Σοὶ τὴν δόξαν

ἀναπέμπομεν, σὺν τῷ ᾿Ανάρχῳ Σου Πατρί, καὶ τῷ

Παναγίῳ καὶ ᾿Αγαθῷ καὶ Ζωοποιῷ Σου Πνεύματι,

νῦν καὶ ἀεί, καὶ εἰς τοὺς αἰῶνας τῶν αἰώνων. ̓Αμήν.

Καὶ εὐθύς·

Προοιμιακὸς

Δεῦτε προσκυνήσωμεν καὶ προσπέσωμεν τῷ

Βασιλεῖ ἡμῶν Θεῷ.

Δεῦτε προσκυνήσωμεν καὶ προσπέσωμεν

Χριστῷ τῷ Βασιλεῖ ἡμῶν Θεῷ.

Δεῦτε προσκυνήσωμεν καὶ προσπέσωμεν Αὐτῷ

Χριστῷ τῷ Βασιλεῖ καὶ Θεῷ ἡμῶν.

Ψαλμὸς ΡΓ´ (103)

Å ὐλόγει, ἡ ψυχή μου, τὸν Κύριον· Κύριε ὁ

Θεός μου, ἐμεγαλύνθης σφόδρα.

᾿Εξομολόγησιν καὶ μεγαλοπρέπειαν ἐνεδύσω,

ἀναβαλλόμενος φῶς ὡς ἱμάτιον.

᾿Εκτείνων τὸν οὐρανὸν ὡσεὶ δέρριν, ὁ στεγά-

ζων ἐν ὕδασι τὰ ὑπερῷα Αὐτοῦ.

῾Ο τιθεὶς νέφη τὴν ἐπίβασιν Αὐτοῦ, ὁ περιπα-

τῶν ἐπὶ πτερύγων ἀνέμων.

῾Ο ποιῶν τοὺς ᾿Αγγέλους Αὐτοῦ πνεύματα, καὶ

τοὺς λειτουργοὺς Αὐτοῦ πυρὸς φλόγα.

῾Ο θεμελιῶν τὴν γῆν ἐπὶ τὴν ἀσφάλειαν αὐτῆς,

οὐ κλιθήσεται εἰς τὸν αἰῶνα τοῦ αἰῶνος.

῎Αβυσσος ὡς ἱμάτιον τὸ περιβόλαιον Αὐτοῦ, ἐπὶ

τῶν ὀρέων στήσονται ὕδατα.
᾿Απὸ ἐπιτιμήσεώς Σου φεύξονται, ἀπὸ φωνῆς

βροντῆς Σου δειλιάσουσιν.
᾿Αναβαίνουσιν ὄρη καὶ καταβαίνουσι πεδία εἰς

τὸν τόπον, ὅν ἐθεμελίωσας αὐτά.
῞Οριον ἔθου, ὅ οὐ παρελεύσονται, οὐδὲ ἐπι-

στρέψουσι καλύψαι τὴν γῆν.
῾Ο ἐξαποστέλλων πηγὰς ἐν φάραγξιν, ἀναμέ-

σον τῶν ὀρέων διελεύσονται ὕδατα.
Ποτιοῦσι πάντα τὰ θηρία τοῦ ἀγροῦ, προσδέ-

ξονται ὄναγροι εἰς δίψαν αὐτῶν.
᾿Επ᾿ αὐτὰ τὰ πετεινὰ τοῦ οὐρανοῦ κατασκηνώ-

σει, ἐκ μέσου τῶν πετρῶν δώσουσι φωνήν.
Ποτίζων ὄρη ἐκ τῶν ὑπερῴων Αὐτοῦ· ἀπὸ

καρποῦ τῶν ἔργων Σου χορτασθήσεται ἡ γῆ.
῾Ο ἐξανατέλλων χόρτον τοῖς κτήνεσι, καὶ χλόην

τῇ δουλείᾳ τῶν ἀνθρώπων.
Τοῦ ἐξαγαγεῖν ἄρτον ἐκ τῆς γῆς, καὶ οἶνος

εὐφραίνει καρδίαν ἀνθρώπου.
Τοῦ ἱλαρῦναι πρόσωπον ἐν ἐλαίῳ, καὶ ἄρτος

καρδίαν ἀνθρώπου στηρίζει.

Χορτασθήσονται τὰ ξύλα τοῦ πεδίου, αἱ κέδροι

τοῦ Λιβάνου, ἅς ἐφύτευσας.

᾿Εκεῖ στρουθία ἐννοσσεύσουσι, τοῦ ἐρωδιοῦ ἡ

κατοικία ἡγεῖται αὐτῶν.

῎Ορη τὰ ὑψηλὰ ταῖς ἐλάφοις, πέτρα καταφυγὴ

τοῖς λαγωοῖς.

᾿Εποίησε σελήνην εἰς καιρούς, ὁ ἥλιος ἔγνω τὴν

δύσιν αὐτοῦ.

῎Εθου σκότος, καὶ ἐγένετο νύξ· ἐν αὐτῇ διελεύ-

σονται πάντα τὰ θηρία τοῦ δρυμοῦ.

Σκύμνοι ὠρυόμενοι τοῦ ἁρπάσαι καὶ ζητῆσαι

παρὰ τῷ Θεῷ βρῶσιν αὐτοῖς.

᾿Ανέτειλεν ὁ ἥλιος, καὶ συνήχθησαν, καὶ εἰς τὰς

μάνδρας αὐτῶν κοιτασθήσονται.

᾿Εξελεύσεται ἄνθρωπος ἐπὶ τὸ ἔργον αὐτοῦ, καὶ

ἐπὶ τὴν ἐργασίαν αὐτοῦ ἕως ἑσπέρας.

῾Ως ἐμεγαλύνθη τὰ ἔργα Σου, Κύριε· πάντα ἐν

σοφίᾳ ἐποίησας· ἐπληρώθη ἡ γῆ τῆς κτίσεώς Σου.

Αὕτη ἡ θάλασσα ἡ μεγάλη καὶ εὐρύχωρος· ἐκεῖ

ἑρπετά, ὧν οὐκ ἔστιν ἀριθμός, ζῷα μικρὰ μετὰ

μεγάλων.

᾿Εκεῖ πλοῖα διαπορεύονται, δράκων οὗτος, ὅν

ἔπλασας, ἐμπαίζειν αὐτῇ.

Πάντα πρὸς Σὲ προσδοκῶσι, δοῦναι τὴν τρο-

φὴν αὐτῶν εἰς εὔκαιρον· δόντος Σου αὐτοῖς συλ-

λέξουσιν.

᾿Ανοίξαντός Σου τὴν χεῖρα τὰ σύμπαντα

πλησθήσονται χρηστότητος· ἀποστρέψαντος δέ

Σου τὸ πρόσωπον, ταραχθήσονται.

᾿Αντανελεῖς τὸ πνεῦμα αὐτῶν, καὶ ἐκλείψουσι,

καὶ εἰς τὸν χοῦν αὐτῶν ἐπιστρέψουσιν.

᾿Εξαποστελεῖς τὸ πνεῦμά Σου, καὶ κτισθήσον-

ται, καὶ ἀνακαινιεῖς τὸ πρόσωπον τῆς γῆς.

῎Ητω ἡ δόξα Κυρίου εἰς τοὺς αἰῶνας· εὐφραν-

θήσεται Κύριος ἐπὶ τοῖς ἔργοις Αὐτοῦ.

῾Ο ἐπιβλέπων ἐπὶ τὴν γῆν, καὶ ποιῶν αὐτὴν

τρέμειν, ὁ ἁπτόμενος τῶν ὀρέων, καὶ καπνίζον-

ται.

῎Ασω τῷ Κυρίῳ ἐν τῇ ζωῇ μου, ψαλῶ τῷ Θεῷ

μου ἕως ὑπάρχω.

῾Ηδυνθείη Αὐτῷ ἡ διαλογή μου, ἐγὼ δὲ εὐφραν-

θήσομαι ἐπὶ τῷ Κυρίῳ.

᾿Εκλείποιεν ἁμαρτωλοὶ ἀπὸ τῆς γῆς, καὶ ἄνομοι,

ὥστε μὴ ὑπάρχειν αὐτούς. Εὐλόγει, ἡ ψυχή μου,

τὸν Κύριον.

Καὶ πάλιν·

῾Ο ἥλιος ἔγνω τὴν δύσιν αὐτοῦ. ῎Εθου σκότος,

καὶ ἐγένετο νύξ.

῾Ως ἐμεγαλύνθη τὰ ἔργα Σου, Κύριε· πάντα ἐν

σοφίᾳ ἐποίησας.

Δόξα. Καὶ νῦν.

᾿Αλληλούϊα, ̓Αλληλούϊα, ̓Αλληλούϊα, δόξα σοι ὁ

Θεὸς (τρίς).

῾Η ἐλπὶς ἡμῶν, Κύριε, δόξα Σοι.

Ψαλμὸς ΡΜ´ (140)

Êύριε, ἐκέκραξα πρὸς Σέ, εἰσάκουσόν μου,

εἰσάκουσόν μου, Κύριε· Κύριε, ἐκέκραξα πρὸς

Σέ, εἰσάκουσόν μου· πρόσχες τῇ φωνῇ τῆς δεή-

σεώς μου, ἐν τῷ κεκραγέναι με πρὸς Σέ· εἰσάκου-

σόν μου, Κύριε.

Êατευθυνθήτω ἡ προσευχή μου, ὡς θυμίαμα

ἐνώπιόν Σου· ἔπαρσις τῶν χειρῶν μου, θυσία

ἑσπερινή, εἰσάκουσόν μου, Κύριε.

Στιχηρὰ προσόμοια

῏Ηχος α´. Τῶν Οὐρανίων Ταγμάτων.

Στίχος α´. ᾿Εὰν ἀνομίας παρατηρήσῃς Κύριε,

Κύριε, τὶς ὑποστήσεται· ὅτι παρὰ Σοὶ ὁ ἱλασμός
ἐστιν.

Ð επωρωμένος καρδίαν, καὶ λογισμοῖς πονη-

ροῖς, ἀπεγνωσμένος ὅλος, καὶ κατακεκριμέ-

νος, ὑπάρχων ἐκβοῶ Σοι, Λόγε Θεοῦ, τὰ κρυφῇ

μοι ἐγκλήματα, καὶ τὰς ἀτάκτους κινήσεις τῶν λο-

γισμῶν, καταπράϋνον ὡς εὔσπλαγχνος.

Στίχος β´. ῞Ενεκεν τοῦ ὀνόματός Σου ὑπέμεινά
Σε, Κύριε· ὑπέμεινεν ἡ ψυχή μου εἰς τὸν λόγον Σου.
῎Ηλπισεν ἡ ψυχή μου ἐπὶ τὸν Κύριον.

Á μαρτημάτων πελάγει περιαντλούμενος, καὶ

ἐν βυθῷ πταισμάτων, συνεχόμενος ὅλως,

βοῶ Σοι τῷ Δεσπότῃ τῶν χαλεπῶν καὶ ποικίλων

με λύτρωσαι, πειρατηρίων παντοίων, καὶ τοῦ πυ-

ρός, τοῦ ἀσβέστου, ῾Υπεράγαθε.

Στίχος γ´. ̓Απὸ φυλακῆς πρωΐας μέχρι νυκτός,
ἀπὸ φυλακῆς πρωΐας, ἐλπισάτω ᾿Ισραὴλ ἐπὶ τὸν
Κύριον.

Â εβυθισμένος ὑπάρχων ἐξ ἀπογνώσεως, καὶ

πονηρίας πλήρης, λογισμῶν ἐναντίων, πρὸς

Σέ μου τὰς ἐλπίδας, Λόγε Θεοῦ, ἀνεθέμην ὁ

ἄθλιος· ἀπὸ ἐχθρῶν ἀοράτων, καὶ ὁρατῶν, ἐπιθέ-

σεώς με λύτρωσαι.

῞Ετερα τῶν ῾Αγίων Πάντων

῏Ηχος δ´. ῾Ως γενναῖον ἐν μάρτυσιν.

Στίχος δ´. ῞Οτι παρὰ τῷ Κυρίῳ τὸ ἔλεος, καὶ
πολλὴ παρ᾿ Αὐτῷ λύτρωσις· καὶ Αὐτὸς λυτρώσε-
ται τὸν ᾿Ισραὴλ ἐκ πασῶν τῶν ἀνομιῶν αὐτοῦ.

Ô οὺς ῾Αγίους ὁ Κύριος, τοὺς ἐν γῇ ἐθαυμά-

στωσε· τὰ Αὐτοῦ γὰρ στίγματα καὶ παθήμα-

τα, ἐν τῇ σαρκὶ ἀνεδέξαντο, ἐν τούτοις κοσμού-

μενοι, καὶ ταῖς θείαις καλλοναῖς, προφανῶς ἀνα-

θέμενοι· οὕς ὑμνήσωμεν, ὡς ἀμάραντα ἄνθη, ὡς

ἀστέρας, ἀπλανεῖς τῆς ᾿Εκκλησίας, ὡς ἐθελόθυ-

τα θύματα.

Στίχος ε´. Αἰνεῖτε τὸν Κύριον πάντα τὰ ἔθνη,
ἐπαινέσατε Αὐτὸν πάντες οἱ λαοί.

Ï ἱ τὴν γῆν οὐρανώσαντες, ἀρετῶν ἐν φαι-

δρότητι, οἱ Χριστοῦ τὸν θάνατον μιμησάμε-

νοι, ἀθανασίας τὴν πρόξενον, ὁδὸν οἱ βαδίσαντες,

οἱ τὰ πάθη τῶν βροτῶν, χειρουργίᾳ τῆς Χάριτος,

ἐκκαθάραντες, οἱ ἐν ὅλῳ τῷ κόσμῳ ὁμοψύχως,

ἐναθλήσαντες γενναίως, ἀνευφημείσθωσαν Μάρ-

τυρες.

Στίχος στ´. ῞Οτι ἐκραταιώθη τὸ ἔλεος Αὐτοῦ
ἐφ᾿ ἡμᾶς, καὶ ἡ ἀλήθεια τοῦ Κυρίου μένει εἰς τὸν
αἰῶνα.

Ó ὺν Προφήταις ᾿Απόστολοι, σὺν ῾Οσίοις Δι-

δάσκαλοι, σὺν ῾Ιερομάρτυσι πάντες Δίκαιοι,

καὶ Γυναικῶν αἱ ἀθλήσασαι, καὶ πόθῳ ἀσκήσασαι,

τῶν ῾Αγίων ἡ πληθύς, καὶ Δικαίων τὰ τάγματα,

εὐφημείσθωσαν, ἱεραῖς μελῳδίαις, ὡς τῆς ἄνω,

βασιλείας κληρονόμοι, ὡς Παραδείσου οἰκήτο-

ρες.

Δόξα. ῏Ηχος πλ. β´.

Ä εῦτε πιστοί, σήμερον χορείαν ἐπικροτήσαν-

τες, εὐσεβῶς πανηγυρίσωμεν, καὶ τῶν ̔Αγίων

Πάντων τὴν ἔνδοξον, καὶ σεβάσμιον μνήμην ἐν-

δόξως τιμήσωμεν, λέγοντες· χαίρετε ᾿Απόστολοι

ἔνδοξοι, Προφῆται καὶ Μάρτυρες, καὶ ῾Ιεράρχαι·

χαίρετε τιμίων Γυναικῶν ὁ χορός· καὶ Χριστὸν

ὑπὲρ τοῦ κόσμου πρεσβεύσατε, νίκας τῷ βασιλεῖ

κατὰ βαρβάρων δωρήσασθαι, καὶ ταῖς ψυχαῖς

ἡμῶν τὸ μέγα ἔλεος.

Καὶ νῦν. Θεοτοκίον. ῏Ηχος πλ. β´.

Ì εταβολὴ τῶν θλιβομένων, ἀπαλλαγὴ τῶν

ἀσθενούντων ὑπάρχουσα, Θεοτόκε Παρθένε,

σῷζε πόλιν καὶ λαόν, τῶν πολεμουμένων ἡ

εἰρήνη, τῶν χειμαζομένων ἡ γαλήνη, ἡ μόνη προ-

στασία τῶν πιστῶν.

᾿Επιλύχνιος εὐχαριστία

Öῶς ἱλαρὸν ἁγίας δόξης ἀθανάτου Πατρός,

οὐρανίου, ἁγίου, μάκαρος, ᾿Ιησοῦ Χριστέ, ἐλ-

θόντες ἐπὶ τὴν ἡλίου δύσιν, ἰδόντες φῶς ἑσπερι-

νόν, ὑμνοῦμεν Πατέρα, Υἱόν, καὶ ῞Αγιον Πνεῦμα,

Θεόν. ̓́ Αξιόν Σε ἐν πᾶσι καιροῖς ὑμνεῖσθαι φωναῖς

αἰσίαις, Υἱὲ Θεοῦ, ζωὴν ὁ διδούς· διὸ ὁ κόσμος Σὲ

δοξάζει.

῾Εσπέρας Προκείμενον

῏Ηχος α´.

Τὸ ἔλεός Σου, Κύριε, καταδιώξει με πάσας τὰς

ἡμέρας τῆς ζωῆς μου (δίς).

Στίχ. Κύριος ποιμαίνει με καὶ οὐδέν με ὑστε-
ρήσει.

Τὸ ἔλεός Σου, Κύριε, καταδιώξει με πάσας τὰς

ἡμέρας τῆς ζωῆς μου.

Καὶ εὐθύς·

Ê αταξίωσον, Κύριε, ἐν τῇ ἑσπέρᾳ ταύτῃ ἀνα-

μαρτήτους φυλαχθῆναι ἡμᾶς. Εὐλογητὸς εἶ,

Κύριε, ὁ Θεὸς τῶν Πατέρων ἡμῶν, καὶ αἰνετὸν καὶ

δεδοξασμένον τὸ ὄνομά Σου εἰς τοὺς αἰῶνας.

᾿Αμήν. Γένοιτο, Κύριε, τὸ ἔλεός Σου ἐφ᾿ ἡμᾶς, κα-

θάπερ ἠλπίσαμεν ἐπὶ Σέ. Εὐλογητὸς εἶ, Κύριε, δί-

δαξόν με τὰ δικαιώματά Σου. Εὐλογητὸς εἶ, Δέ-

σποτα, συνέτισόν με τὰ δικαιώματά Σου. Εὐλογη-

τὸς εἶ, ῞Αγιε, φώτισόν με τοῖς δικαιώμασί Σου.

Κύριε, τὸ ἔλεός Σου εἰς τὸν αἰῶνα, τὰ ἔργα τῶν

χειρῶν Σου μὴ παρίδῃς. Σοὶ πρέπει αἶνος, Σοὶ

πρέπει ὕμνος, Σοὶ δόξα πρέπει, τῷ Πατρὶ καὶ τῷ

Υἱῷ καὶ τῷ ῾Αγίῳ Πνεύματι, νῦν καὶ ἀεί, καὶ εἰς

τοὺς αἰῶνας τῶν αἰώνων. ᾿Αμήν.

᾿Απόστιχα

῏Ηχος πλ. α´.

Ê ύριε, ἁμαρτάνων οὐ παύομαι, φιλανθρωπίας

ἀξιούμενος, οὐ γινώσκω· νίκησόν μου τὴν πώ-

ρωσιν, μόνε ᾿Αγαθέ, καὶ ἐλέησόν με.

Στίχος. Πρὸς Σὲ ἦρα τοὺς ὀφθαλμούς μου, τὸν
κατοικοῦντα ἐν τῷ οὐρανῷ. ᾿Ιδού, ὡς ὀφθαλμοὶ
δούλων εἰς χεῖρας τῶν κυρίων αὐτῶν, ὡς
ὀφθαλμοὶ παιδίσκης εἰς χεῖρας τῆς κυρίας αὐτῆς,
οὕτως οἱ ὀφθαλμοὶ ἡμῶν πρὸς Κύριον τὸν Θεὸν
ἡμῶν, ἕως οὗ οἰκτιρῆσαι ἡμᾶς.

Ê ύριε, καὶ τὸν φόβον Σου πτοοῦμαι καὶ τὸ

πονηρὸν ποιεῖν οὐ παύομαι· τίς ἐν δικαστη-

ρίῳ τὸν δικαστὴν οὐ πτοεῖται; ἤ τίς ἰαθῆναι βου-

λόμενος, τὸν ἰατρὸν παροργίζει ὡς κἀγώ; Μακρό-

θυμε Κύριε, ἐπὶ τῇ ἀσθενείᾳ μου σπλαγχνίσθητι,

καὶ ἐλέησόν με.

Στίχος. ̓Ελέησον ἡμᾶς, Κύριε, ἐλέησον ἡμᾶς, ὅτι
ἐπὶ πολὺ ἐπλήσθημεν ἐξουδενώσεως, ἐπὶ πλεῖον
ἐπλήσθη ἡ ψυχὴ ἡμῶν· τὸ ὄνειδος τοῖς εὐθηνοῦσι,
καὶ ἡ ἐξουδένωσις τοῖς ὑπερηφάνοις.

Ô ὰ πλήθη τῶν πταισμάτων μου πάριδε Κύ-

ριε, ὁ ἐκ Παρθένου τεχθείς, καὶ πάσας ἐξάλει-

ψον τὰς ἀνομίας μου, λογισμόν μοι παρέχων ἐπι-

στροφῆς, ὡς μόνος Φιλάνθρωπος, δέομαι καὶ

ἐλέησόν με.

Δόξα. Καὶ νῦν.

Ðαῦσον τὸν πόνον τῆς πολυστενάκτου ψυ-

χῆς μου, ἡ παύσασα πᾶν δάκρυον ἀπὸ προσ-

ώπου τῆς γῆς· Σὺ γὰρ βροτῶν τὰς ὀδύνας διώ-

κεις, ἁμαρτωλῶν τὴν κατήφειαν λύεις· Σὲ πάντες

κεκτήμεθα, ἐλπίδα καὶ στήριγμα, Παναγία Μητρο-

πάρθενε.

᾿Ωδὴ Συμεὼν Θεοδόχου

Í ῦν ἀπολύεις τὸν δοῦλόν Σου, Δέσποτα, κατὰ

τὸ ρῆμά Σου ἐν εἰρήνῃ· ὅτι εἶδον οἱ ὀφθαλ-

μοί μου τὸ σωτήριόν Σου, ὅ ἡτοίμασας κατὰ πρό-

σωπον πάντων τῶν λαῶν· φῶς εἰς ἀποκάλυψιν

ἐθνῶν, καὶ δόξαν λαοῦ Σου ᾿Ισραὴλ.

Εὐχὴ ῾Εσπερινὴ

Å ὐχαριστῶ Σοι, Κύριε Παντοκράτορ, ὅτι ἠξίω-

σάς με τὸ στάδιον τῆς παρελθούσης ἡμέρας

διελθεῖν καὶ τὴν ἀρχὴν ταύτης τῆς νυκτὸς

κατιδεῖν καὶ τὴν ἑσπερινήν Σοι δέησιν προσαγαγεῖν.

Δέομαι οὖν Σου, φιλάνθρωπε Δέσποτα, πρόσδε

ξαι τὴν δέησιν τοῦ στόματός μου, καὶ παριδών μου

πάντα τὰ ἁμαρτήματα, τὰ ἑκούσια καὶ τὰ ἀκούσια,

διαφύλαξόν με ἀπὸ ματαίων διαλογισμῶν καὶ πο-

νηρῶν ἐνθυμήσεων. Παράσχου δέ μοι καὶ τὴν

ἐπιοῦσαν νύκτα εἰρηνικὴν καὶ ἀναμάρτητον, καὶ

πάσας τὰς ἡμέρας τῆς ζωῆς μου, πρεσβείαις τῆς

ἁγίας Θεοτόκου καὶ πάντων τῶν ῾Αγίων τῶν ἀπ᾿

αἰῶνός Σοι εὐαρεστησάντων. ᾿Αμήν.

᾿Απολυτίκιον

Á πόστολοι, Μάρτυρες καὶ Προφῆται, ῾Ιεράρ-

χαι, ̔́ Οσιοι καὶ Δίκαιοι, οἱ καλῶς τὸν ἀγῶνα τε-

λέσαντες καὶ τὴν πίστιν τηρήσαντες, παρρησίαν

ἔχοντες πρὸς τὸν Σωτῆρα, ὑπὲρ ἡμῶν Αὐτὸν ὡς

ἀγαθόν ἱκετεύσατε, σωθῆναι δεόμεθα τὰς ψυχὰς

ἡμῶν.

Δόξα. Καὶ νῦν.

Ô ῇ πρεσβείᾳ Κύριε, πάντων τῶν ῾Αγίων καὶ

τῆς Θεοτόκου, τὴν Σὴν εἰρήνην δὸς ἡμῖν καὶ

ἐλέησον ἡμᾶς ὡς μόνος Οἰκτίρμων.

Ä ι᾿ εὐχῶν τῶν ῾Αγίων Πατέρων ἡμῶν, Κύριε

᾿Ιησοῦ Χριστὲ ὁ Θεός, ἐλέησον ἡμᾶς. ᾿Αμήν.

ã.

ÂÑÁÄÕÍÇ ÐÑÏÓÅÕ×Ç

᾿Απόδειπνον

Å ἰς τὸ ῎Ονομα τοῦ Πατρὸς καὶ τοῦ Υἱοῦ

καὶ τοῦ ῾Αγίου Πνεύματος. ᾿Αμήν.

Δόξα Σοι, ὁ Θεὸς ἡμῶν, δόξα Σοι!

Âασιλεῦ Οὐράνιε, Παράκλητε, τὸ Πνεῦμα τῆς

ἀληθείας, ὁ πανταχοῦ παρὼν καὶ τὰ πάντα

πληρῶν, ὁ θησαυρὸς τῶν ἀγαθῶν καὶ ζωῆς χορη-

γός, ἐλθὲ καὶ σκήνωσον ἐν ἡμῖν, καὶ καθάρισον

ἡμᾶς ἀπὸ πάσης κηλῖδος, καὶ σῶσον, ᾿Αγαθέ, τὰς

ψυχὰς ἡμῶν.

Á γιος ὁ Θεός, ῞Αγιος ᾿Ισχυρός, ῞Αγιος ᾿Αθά-

νατος, ἐλέησον ἡμᾶς (τρίς).

Ä όξα Πατρὶ καὶ Υἱῷ καὶ ῾Αγίῳ Πνεύματι, καὶ

νῦν, καὶ ἀεί, καὶ εἰς τοὺς αἰῶνας τῶν αἰώνων.

᾿Αμήν.

Ðαναγία Τριάς, ἐλέησον ἡμᾶς. Κύριε ἱλάσθη-

τι ταῖς ἁμαρτίαις ἡμῶν. Δέσποτα, συγχώρησον

τὰς ἀνομίας ἡμῖν. ῞Αγιε, ἐπίσκεψαι καὶ ἴασαι τὰς

ἀσθενείας ἡμῶν, ἕνεκεν τοῦ ὀνόματός Σου. Κύριε,

ἐλέησον· Κύριε, ἐλέησον· Κύριε, ἐλέησον.

Ä όξα Πατρὶ καὶ Υἱῷ καὶ ῾Αγίῳ Πνεύματι, καὶ

νῦν, καὶ ἀεί, καὶ εἰς τούς αἰῶνας τῶν αἰώνων.

᾿Αμήν.

Ðάτερ ἡμῶν ὁ ἐν τοῖς οὐρανοῖς· ἁγιασθήτω

τὸ ὄνομά Σου· ἐλθέτω ἡ Βασιλεία Σου· γενηθή-

τω τὸ θέλημά Σου ὡς ἐν οὐρανῷ, καὶ ἐπὶ τῆς γῆς·

τὸν ἄρτον ἡμῶν τὸν ἐπιούσιον δὸς ἡμῖν σήμερον

καὶ ἄφες ἡμῖν τὰ ὀφειλήματα ἡμῶν, ὡς καὶ ἡμεῖς

ἀφίεμεν τοῖς ὀφειλέταις ἡμῶν· καὶ μὴ εἰσενέγκῃς

ἡμᾶς εἰς πειρασμόν, ἀλλὰ ρῦσαι ἡμᾶς ἀπὸ τοῦ

πονηροῦ.

Ä ι᾿ εὐχῶν τῶν ῾Αγίων Πατέρων ἡμῶν, Κύριε

᾿Ιησοῦ Χριστὲ ὁ Θεός, ἐλέησον ἡμᾶς. ̓Αμήν.

Κύριε, ἐλέησον, ιβ῞ (12).

Δόξα. Καὶ νῦν.

Δεῦτε προσκυνήσωμεν καὶ προσπέσωμεν τῷ

Βασιλεῖ ἡμῶν Θεῷ.

Δεῦτε προσκυνήσωμεν καὶ προσπέσωμεν

Χριστῷ τῷ Βασιλεῖ ἡμῶν Θεῷ.

Δεῦτε προσκυνήσωμεν καὶ προσπέσωμεν Αὐτῷ

Χριστῷ τῷ Βασιλεῖ καὶ Θεῷ ἡμῶν.

Ψαλμὸς Ν῞ (50)

Å λέησόν με, ὁ Θεός, κατὰ τὸ μέγα ἔλεός Σου,

καὶ κατὰ τὸ πλῆθος τῶν οἰκτιρμῶν Σου ἐξάλει-

ψον τὸ ἀνόμημά μου.

᾿Επὶ πλεῖον πλῦνόν με ἀπὸ τῆς ἀνομίας μου καὶ

ἀπὸ τῆς ἁμαρτίας μου καθάρισόν με.

῞Οτι τὴν ἀνομίαν μου ἐγὼ γινώσκω, καὶ ἡ

ἁμαρτία μου ἐνώπιόν μού ἐστι διὰ παντός.

Σοὶ μόνῳ ἥμαρτον, καὶ τὸ πονηρὸν ἐνώπιόν Σου

ἐποίησα, ὅπως ἄν δικαιωθῇς ἐν τοῖς λόγοις Σου,

καὶ νικήσῃς ἐν τῷ κρίνεσθαί Σε.

᾿Ιδοὺ γὰρ ἐν ἀνομίαις συνελήφθην, καὶ ἐν

ἁμαρτίαις ἐκίσσησέ με ἡ μήτηρ μου.

᾿Ιδοὺ γὰρ ἀλήθειαν ἠγάπησας, τὰ ἄδηλα καὶ τὰ

κρύφια τῆς σοφίας Σου ἐδήλωσάς μοι.

Ραντιεῖς με ὑσσώπῳ καὶ καθαρισθήσομαι·

πλυνεῖς με, καὶ ὑπὲρ χιόνα λευκανθήσομαι.

᾿Ακουτιεῖς μοι ἀγαλλίασιν καὶ εὐφροσύνην,

ἀγαλλιάσονται ὀστέα τεταπεινωμένα.

᾿Απόστρεψον τὸ πρόσωπόν Σου ἀπὸ τῶν ἁμαρ-

τιῶν μου καὶ πάσας τὰς ἀνομίας μου ἐξάλειψον.

Καρδίαν καθαρὰν κτίσον ἐν ἐμοὶ ὁ Θεός, καὶ

πνεῦμα εὐθὲς ἐγκαίνισον ἐν τοῖς ἐγκάτοις μου.

Μὴ ἀπορρίψῃς με ἀπὸ τοῦ προσώπου σου, καὶ

τὸ Πνεῦμά Σου τὸ ῞Αγιον μὴ ἀντανέλῃς ἀπ᾿ ἐμοῦ.

᾿Απόδος μοι τὴν ἀγαλλίασιν τοῦ σωτηρίου Σου,

καὶ πνεύματι ἡγεμονικῷ στήριξόν με.

Διδάξω ἀνόμους τὰς ὁδούς Σου καὶ ἀσεβεῖς ἐπὶ

Σὲ ἐπιστρέψουσι.

Ρῦσαί με ἐξ αἱμάτων ὁ Θεός, ὁ Θεὸς τῆς

σωτηρίας μου, ἀγαλλιάσεται ἡ γλῶσσά μου τὴν

δικαιοσύνην Σου.

Κύριε, τὰ χείλη μου ἀνοίξεις, καὶ τὸ στόμα μου

ἀναγγελεῖ τὴν αἴνεσίν Σου.

῞Οτι, εἰ ἠθέλησας θυσίαν, ἔδωκα ἄν· ὁλοκαυτώ-

ματα οὐκ εὐδοκήσεις.

Θυσίᾳ τῷ Θεῷ πνεῦμα συντετριμμένον· καρ-

δίαν συντετριμμένην καὶ τεταπεινωμένην ὁ Θεὸς

οὐκ ἐξουδενώσει.

᾿Αγάθυνον, Κύριε, ἐν τῇ εὐδοκίᾳ Σου τὴν Σιών,

καὶ οἰκοδομηθήτω τὰ τείχη ῾Ιερουσαλήμ.

Τότε εὐδοκήσεις θυσίαν δικαιοσύνης, ἀναφο-

ρὰν καὶ ὁλοκαυτώματα.

Τότε ἀνοίσουσιν ἐπὶ τὸ θυσιαστήριόν Σου

μόσχους.

Ψαλμὸς ΞΘ῞ (69)

Ï Θεὸς εἰς τὴν βοήθειάν μου πρόσχες· Κύ-

ριε, εἰς τὸ βοηθῆσαί μοι σπεῦσον.

Αἰσχυνθήτωσαν καὶ ἐντραπήτωσαν οἱ ζητοῦν-

τες τὴν ψυχήν μου.

᾿Αποστραφήτωσαν εἰς τὰ ὀπίσω, καὶ καταισχυν-
θήτωσαν οἱ βουλόμενοί μοι κακά.

᾿Αποστραφήτωσαν παραυτίκα αἰσχυνόμενοι, οἱ

λέγοντές μοι· Εὖγε, εὖγε.

᾿Αγαλλιάσθωσαν καὶ εὐφρανθήτωσαν ἐπὶ Σοί,

πάντες οἱ ζητοῦντές Σε, ὁ Θεός. Καὶ λεγέτωσαν

διὰ παντός. Μεγαλυνθήτω ὁ Κύριος, οἱ ἀγαπῶν-

τες τὸ σωτήριόν Σου.

᾿Εγὼ δὲ πτωχός εἰμι καὶ πένης· ὁ Θεός,

βοήθησόν μοι.

Βοηθός μου, καὶ ρύστης μου εἶ Σύ· Κύριε, μὴ

χρονίσῃς.

Ψαλμὸς ΡΜΒ῞ (142)

Ê ύριε, εἰσάκουσον τῆς προσευχῆς μου, ἐνώ-

τισαι τὴν δέησίν μου ἐν τῇ ἀληθείᾳ Σου, εἰ-

σάκουσόν μου ἐν τῇ δικαιοσύνῃ Σου.

Καὶ μὴ εἰσέλθῃς εἰς κρίσιν μετὰ τοῦ δούλου

Σου, ὅτι οὐ δικαιωθήσεται ἐνώπιόν Σου πᾶς ζῶν.

῞Οτι κατεδίωξεν ὁ ἐχθρὸς τὴν ψυχήν μου·

ἐταπείνωσεν εἰς γῆν τὴν ζωήν μου.

᾿Εκάθισέ με ἐν σκοτεινοῖς, ὡς νεκροὺς αἰῶνος·

καὶ ἠκηδίασεν ἐπ᾿ ἐμὲ τὸ πνεῦμά μου, ἐν ἐμοὶ

ἐταράχθη ἡ καρδία μου.

᾿Εμνήσθην ἡμερῶν ἀρχαίων, ἐμελέτησα ἐν πᾶσι

τοῖς ἔργοις Σου, ἐν ποιήμασι τῶν χειρῶν Σου

ἐμελέτων.

Διεπέτασα πρὸς Σὲ τὰς χεῖράς μου· ἡ ψυχή μου

ὡς γῆ ἄνυδρός Σοι.

Ταχὺ εἰσάκουσόν μου, Κύριε, ἐξέλιπε τὸ πνεῦ-

μά μου.

Μὴ ἀποστρέψῃς τὸ πρόσωπόν Σου ἀπ᾿ ἐμοῦ, καὶ

ὁμοιωθήσομαι τοῖς καταβαίνουσιν εἰς λάκκον.

᾿Ακουστὸν ποίησόν μοι τὸ πρωῒ τὸ ἔλεός Σου,

ὅτι ἐπὶ Σοὶ ἤλπισα.

Γνώρισόν μοι, Κύριε, ὁδόν, ἐν ᾗ πορεύσομαι, ὅτι

πρὸς Σὲ ἦρα τὴν ψυχήν μου.

᾿Εξελοῦ με ἐκ τῶν ἐχθρῶν μου, Κύριε· πρὸς Σὲ

κατέφυγον· δίδαξόν με τοῦ ποιεῖν τὸ θέλημά σου,

ὅτι Σὺ εἶ ὁ Θεός μου.

Τὸ πνεῦμά Σου τὸ ἀγαθὸν ὁδηγήσει με ἐν γῇ

εὐθείᾳ· ἕνεκεν τοῦ ὀνόματός Σου, Κύριε, ζήσεις

με.

᾿Εν τῇ δικαιοσύνῃ Σου, ἐξάξεις ἐκ θλίψεως τὴν

ψυχήν μου. Καὶ ἐν τῷ ἐλέει σου ἐξολοθρεύσεις

τοὺς ἐχθρούς μου, καὶ ἀπολεῖς πάντας τοὺς

θλίβοντας τὴν ψυχήν μου· ὅτι ἐγώ δοῦλός Σού

εἰμι.

Δοξολογία

Ä όξα ἐν ὑψίστοις Θεῷ, καὶ ἐπὶ γῆς εἰρήνη,

ἐν ἀνθρώποις εὐδοκία.

῾Υμνοῦμέν Σε, εὐλογοῦμέν Σε, προσκυνοῦμέν

Σε, δοξολογοῦμέν Σε, εὐχαριστοῦμέν Σοι διὰ τὴν

μεγάλην Σου δόξαν.

Κύριε Βασιλεῦ, ἐπουράνιε Θεέ, Πάτερ παντο-

κράτορ.

Κύριε Υἱὲ Μονογενές, ̓ Ιησοῦ Χριστέ, καὶ ̔́ Αγιον

Πνεῦμα.

Κύριε ὁ Θεός, ὁ ἀμνὸς τοῦ Θεοῦ, ὁ Υἱὸς τοῦ

Πατρός, ὁ αἴρων τὴν ἁμαρτίαν τοῦ κόσμου,

ἐλέησον ἡμᾶς, ὁ αἴρων τὰς ἁμαρτίας τοῦ κόσμου.

Πρόσδεξαι τὴν δέησιν ἡμῶν, ὁ καθήμενος ἐν

δεξιᾷ τοῦ Πατρός, καὶ ἐλέησον ἡμᾶς.

῞Οτι Σὺ εἶ μόνος ῞Αγιος, Σὺ εἶ μόνος Κύριος,

᾿Ιησοῦς Χριστός, εἰς δόξαν Θεοῦ, Πατρός. ᾿Αμήν.

Καθ᾿ ἑκάστην ἡμέραν εὐλογήσω Σε, καὶ αἰνέσω

τὸ ὄνομά Σου εἰς τὸν αἰῶνα, καὶ εἰς τὸν αἰῶνα τοῦ

αἰῶνος.

Κύριε, καταφυγὴ ἐγενήθης ἡμῖν ἐν γενεᾷ καὶ

γενεᾷ. ᾿Εγὼ εἶπα· Κύριε, ἐλέησόν με· ἴασαι τὴν

ψυχήν μου, ὅτι ἥμαρτόν Σοι.

Κύριε, πρὸς Σὲ κατέφυγον· δίδαξόν με τοῦ

ποιεῖν τὸ θέλημά Σου, ὅτι Σὺ εἶ ὁ Θεός μου.

῞Οτι παρὰ Σοὶ πηγὴ ζωῆς· ἐν τῷ φωτί Σου

ὀψόμεθα φῶς.

Παράτεινον τὸ ἔλεός Σου τοῖς γινώσκουσί Σε.

Καταξίωσον, Κύριε, ἐν τῇ νυκτὶ ταύτῃ ἀναμαρ-

τήτους φυλαχθῆναι ἡμᾶς.

Εὐλογητὸς εἶ, Κύριε, ὁ Θεὸς τῶν Πατέρων

ἡμῶν, καὶ αἰνετὸν καὶ δεδοξασμένον τὸ ὄνομά Σου

εἰς τοὺς αἰῶνας. ᾿Αμήν.

Γένοιτο, Κύριε, τὸ ἔλεός Σου ἐφ᾿ ἡμᾶς, καθά-

περ ἠλπίσαμεν ἐπὶ Σέ.

Εὐλογητὸς εἶ, Κύριε, δίδαξόν με τὰ δικαιώμα-

τά Σου.

Εὐλογητὸς εἶ, Δέσποτα, συνέτισόν με τὰ δι-

καιώματά Σου.

Εὐλογητὸς εἶ, ῞Αγιε, φώτισόν με τοῖς δικαιώ-

μασί Σου.

Κύριε, τὸ ἔλεός Σου εἰς τὸν αἰῶνα· τὰ ἔργα τῶν

χειρῶν Σου μὴ παρίδῃς.

Σοὶ πρέπει αἶνος· Σοὶ πρέπει ὕμνος· Σοὶ δόξα

πρέπει, τῷ Πατρὶ, καὶ τῷ Υἱῷ, καὶ τῷ ῾Αγίῳ

Πνεύματι, νῦν καὶ ἀεί, καὶ εἰς τοὺς αἰῶνας τῶν

αἰώνων. ᾿Αμήν.

Τὸ Σύμβολον τῆς Πίστεως

Ð ιστεύω εἰς ἕνα Θεόν, Πατέρα, Παντοκράτο-

ρα, ποιητὴν οὐρανοῦ καὶ γῆς, ὁρατῶν τε πά-

ντων καὶ ἀοράτων. Καὶ εἰς ἕνα Κύριον ̓ Ιησοῦν Χρι-

στόν, τὸν Υἱὸν τοῦ Θεοῦ τὸν Μονογενῆ, τὸν ἐκ

τοῦ Πατρὸς γεννηθέντα πρὸ πάντων τῶν αἰώνων.

Φῶς ἐκ φωτός, Θεὸν ἀληθινὸν ἐκ Θεοῦ ἀληθινοῦ

γεννηθέντα, οὐ ποιηθέντα, ὁμοούσιον τῷ Πατρί,

δι᾿ οὗ τὰ πάντα ἐγένετο. Τὸν δι᾿ ἡμᾶς τοὺς ἀνθρώ-

πους καὶ διὰ τὴν ἡμετέραν σωτηρίαν κατελθόντα

ἐκ τῶν οὐρανῶν, καὶ σαρκωθέντα ἐκ Πνεύματος

῾Αγίου, καὶ Μαρίας τῆς Παρθένου, καὶ ἐνανθρωπή-

σαντα. Σταυρωθέντα τε ὑπὲρ ἡμῶν ἐπὶ Ποντίου

Πιλάτου, καὶ παθόντα, καὶ ταφέντα. Καὶ ἀναστά-

ντα τῇ τρίτῃ ἡμέρᾳ κατὰ τὰς Γραφάς. Καὶ ἀνελθόν-

τα εἰς τοὺς οὐρανούς, καὶ καθεζόμενον ἐκ δεξιῶν

τοῦ Πατρός. Καὶ πάλιν ἐρχόμενον μετὰ δόξης

κρῖναι ζῶντας καὶ νεκρούς, Οὗ τῆς Βασιλείας οὐκ

ἔσται τέλος. Καὶ εἰς τὸ Πνεῦμα τὸ ῞Αγιον, τὸ Κύ-

ριον, τὸ Ζωοποιόν, τὸ ἐκ τοῦ Πατρὸς ἐκπορευό-

μενον, τὸ σὺν Πατρὶ καὶ Υἱῷ συμπροσκυνούμενον

καὶ συνδοξαζόμενον, τὸ λαλῆσαν διὰ τῶν Προφη-

τῶν. Εἰς Μίαν, ῾Αγίαν, Καθολικὴν καὶ ᾿Αποστολι-

κὴν ̓Εκκλησίαν. ̔Ομολογῶ ἕν Βάπτισμα εἰς ἄφεσιν

ἁμαρτιῶν. Προσδοκῶ ᾿Ανάστασιν νεκρῶν, καὶ

ζωὴν τοῦ μέλλοντος αἰῶνος. ᾿Αμήν.

Οἱ «Χαιρετισμοὶ» τῆς Θεοτόκου

᾿Απολυτίκιον. ῏Ηχος πλ. δ῞.

Ô ὸ προσταχθὲν μυστικῶς λαβὼν ἐν γνώ-

σει, ἐν τῇ σκηνῇ τοῦ ᾿Ιωσὴφ σπουδῇ ἐπέστη,

ὁ ᾿Ασώματος λέγων τῇ ᾿Απειρογάμῳ· ὁ κλίνας τῇ

καταβάσει τοὺς οὐρανούς, χωρεῖται ἀναλλοιώτως

ὅλος ἐν Σοί· ῞Ον καὶ βλέπων ἐν μήτρᾳ Σου,

λαβόντα δούλου μορφήν, ἐξίσταμαι κραυγάζων

Σοι·

Χαῖρε, Νύμφη ἀνύμφευτε!

Ô ῇ ὑπερμάχῳ στρατηγῷ τὰ νικητήρια, ὡς

λυτρωθεῖσα τῶν δεινῶν εὐχαριστήρια, ἀνα-

γράφω Σοι ἡ πόλις Σου, Θεοτόκε. ̓Αλλ᾿ ὡς ἔχουσα

τὸ κράτος ἀπροσμάχητον, ἐκ παντοίων με κινδύ-

νων ἐλευθέρωσον· ἵνα κράζω Σοι·

Χαῖρε, Νύμφη ἀνύμφευτε!

Á γγελος πρωτοστάτης, οὐρανόθεν ἐπέμ-

φθη, εἰπεῖν τῇ Θεοτόκῳ τὸ χαῖρε (τρίς)· καὶ

σὺν τῇ ἀσωμάτῳ φωνῇ, σωματούμενόν Σε θεω-

ρῶν, Κύριε, ἐξίστατο, καὶ ἵστατο κραυγάζων πρὸς
Αὐτὴν τοιαῦτα·

Χαῖρε, δι᾿ ἧς ἡ χαρὰ ἐκλάμψει· χαῖρε, δι᾿ ἧς ἡ

ἀρὰ ἐκλείψει.

Χαῖρε, τοῦ πεσόντος ̓Αδὰμ ἡ ἀνάκλησις· χαῖρε,

τῶν δακρύων τῆς Εὔας ἡ λύτρωσις.

Χαῖρε, ὕψος δυσανάβατον ἀνθρωπίνοις λογι-

σμοῖς· χαῖρε, βάθος δυσθεώρητον καὶ ᾿Αγγέλων

ὀφθαλμοῖς.

Χαῖρε, ὅτι ὑπάρχεις Βασιλέως καθέδρα· χαῖρε,

ὅτι βαστάζεις τὸν βαστάζοντα πάντα.

Χαῖρε, ἀστὴρ ἐμφαίνων τὸν ῞Ηλιον· χαῖρε,

γαστὴρ ἐνθέου σαρκώσεως.

Χαῖρε, δι᾿ ἧς νεουργεῖται ἡ κτίσις· χαῖρε, δι᾿ ἧς

βρεφουργεῖται ὁ Κτίστης.

Χαῖρε, Νύμφη ἀνύμφευτε!

Â λέπουσα ἡ ῾Αγία, ἑαυτὴν ἐν ἁγνείᾳ, φησὶ

τῷ Γαβριὴλ θαρσαλέως· τὸ παράδοξόν Σου

τῆς φωνῆς, δυσπαράδεκτόν μου τῇ ψυχῇ φαίνε-

ται· ἀσπόρου γὰρ συλλήψεως τὴν κύησιν πῶς λέ-

γεις; κράζων·

᾿Αλληλούϊα.

Ã νῶσιν ἄγνωστον γνῶναι ἡ Παρθένος ζη-

τοῦσα, ἐβόησε πρὸς τὸν λειτουργοῦντα· ᾿Εκ

λαγόνων ἁγνῶν Υἱόν, πῶς ἐστι τεχθῆναι δυνατόν;

λέξον μοι. Πρὸν ἥν ἐκεῖνος ἔφησεν ἐν φόβῳ, πλὴν

κραυγάζων οὕτω·

Χαῖρε, βουλῆς ἀπορρήτου μύστις· χαῖρε, σιγῆς

δεομένων πίστις.

Χαῖρε, τῶν θαυμάτων Χριστοῦ τὸ προοίμιον·

χαῖρε, τῶν δογμάτων Αὐτοῦ τὸ κεφάλαιον.

Χαῖρε, κλῖμαξ ἐπουράνιε, δι᾿ ἧς κατέβη ὁ Θεός·

χαῖρε, γέφυρα μετάγουσα τοὺς ἐκ γῆς πρὸς

οὐρανόν.

Χαῖρε, τὸ τῶν ᾿Αγγέλων πολυθρύλητον θαῦμα·

χαῖρε, τὸ τῶν δαιμόνων πολυθρήνητον τραῦμα.

Χαῖρε, τὸ φῶς ἀρρήτως γεννήσασα· χαῖρε, τὸ

πῶς μηδένα διδάξασα.

72



Βραδυνὴ προσευχὴ

Χαῖρε, σοφῶν ὑπερβαίνουσα γνῶσιν· χαῖρε,

πιστῶν καταυγάζουσα φρένας.

Χαῖρε, Νύμφη ἀνύμφευτε!

Ä ύναμις τοῦ ῾Υψίστου, ἐπεσκίασε τότε πρὸς

σύλληψιν τῇ ᾿Απειρογάμῳ· καὶ τὴν εὔκαρπον

ταύτης νηδύν, ὡς ἀγρὸν ὑπέδειξεν ἡδὺν ἅπασι,

τοῖς θέλουσι θερίζειν σωτηρίαν, ἐν τῷ ψάλλειν

οὕτως·

᾿Αλληλούϊα.

Å χουσα θεοδόχον, ἡ Παρθένος τὴν μή-

τραν, ἀνέδραμε πρὸς τὴν ᾿Ελισάβετ· τὸ δὲ

βρέφος ἐκείνης, εὐθὺς ἐπιγνὸν τὸν ταύτης

ἀσπασμόν, ἔχαιρε· καὶ ἅλμασιν ὡς ᾄσμασιν, ἐβόα

πρὸς τὴν Θεοτόκον·

Χαῖρε, βλαστοῦ ἀμαράντου κλῆμα· χαῖρε,

καρποῦ ἀκηράτου κτῆμα.

Χαῖρε, γεωργὸν γεωργοῦσα φιλάνθρωπον·

χαῖρε, φυτουργὸν τῆς ζωῆς ἡμῶν φύουσα.

Χαῖρε, ἄρουρα βλαστάνουσα εὐφορίαν οἰκτιρ-

μῶν· χαῖρε, τράπεζα βαστάζουσα εὐθηνίαν ἱλα-

σμῶν.

Χαῖρε, ὅτι λειμῶνα τῆς τρυφῆς ἀναθάλλεις·

χαῖρε, ὅτι λιμένα τῶν ψυχῶν ἑτοιμάζεις.

73



Βραδυνὴ προσευχὴ

Χαῖρε, δεκτὸν πρεσβείας θυμίαμα· χαῖρε,

παντὸς τοῦ κόσμου ἐξίλασμα.

Χαῖρε, Θεοῦ πρὸς θνητοὺς εὐδοκία· χαῖρε,

θνητῶν πρὸς Θεὸν παρρησία.

Χαῖρε, Νύμφη ἀνύμφευτε!

Æ άλην ἔνδοθεν ἔχων, λογισμῶν ἀμφιβόλων,

ὁ σώφρων ᾿Ιωσὴφ ἐταράχθη, πρὸς τὴν ἄγα-

μόν Σε θεωρῶν, καὶ κλεψίγαμον ὑπονοῶν, ῎Αμε-

μπτε· μαθὼν δέ Σου τὴν σύλληψιν ἐκ Πνεύματος

῾Αγίου, ἔφη·

᾿Αλληλούϊα.

Ç κουσαν οἱ Ποιμένες, τῶν ᾿Αγγέλων ὑμνούν-

των, τὴν ἔνσαρκον Χριστοῦ παρουσίαν· καὶ

δραμόντες ὡς πρὸς ποιμένα, θεωροῦσι Τοῦτον

ὡς ἀμνὸν ἄμωμον, ἐν τῇ γαστρὶ Μαρίας βοσκη-

θέντα, ἥν ὑμνοῦντες εἶπον·

Χαῖρε, ἀμνοῦ καὶ Ποιμένος Μήτηρ· χαῖρε, αὐλὴ

λογικῶν προβάτων.

Χαῖρε, ἀοράτων ἐχθρῶν ἀμυντήριον· χαῖρε,

Παραδείσου θυρῶν ἀνοικτήριον.

Χαῖρε, ὅτι τὰ οὐράνια συναγάλλεται τῇ γῇ·

χαῖρε, ὅτι τὰ ἐπίγεια συγχορεύει οὐρανοῖς.

Χαῖρε, τῶν ᾿Αποστόλων τὸ ἀσίγητον στόμα·

χαῖρε, τῶν ᾿Αθλοφόρων τὸ ἀνίκητον θάρσος.

Χαῖρε, στερρὸν τῆς πίστεως ἔρεισμα· χαῖρε,

λαμπρὸν τῆς χάριτος γνώρισμα.

Χαῖρε, δι᾿ ἧς ἐγυμνώθη ὁ ῞Αδης· χαῖρε, δι᾿ ἧς

ἐνεδύθημεν δόξαν.

Χαῖρε, Νύμφη ἀνύμφευτε!

È εοδρόμον ἀστέρα, θεωρήσαντες Μάγοι,

τῇ τούτου ἠκολούθησαν αἴγλῃ· καὶ ὡς λύχνον

κρατοῦντες αὐτόν, δι᾿ αὐτοῦ ἠρεύνων κραταιὸν
῎Ανακτα· καὶ φθάσαντες τον ἄφθαστον, ἐχάρησαν

Αὐτῷ βοῶντες·

᾿Αλληλούϊα.

É δον παῖδες Χαλδαίων, ἐν χερσὶ τῆς Παρ-

θένου, τὸν πλάσαντα χειρὶ τοὺς ἀνθρώπους· καὶ

Δεσπότην νοοῦντες Αὐτόν, εἰ καὶ δούλου ἔλαβεν

μορφήν, ἔσπευσαν τοῖς δώροις θεραπεῦσαι, καὶ

βοῆσαι τῇ εὐλογημένῃ·

Χαῖρε, ἀστέρος ἀδύτου Μήτηρ· χαῖρε, αὐγὴ

μυστικῆς ἡμέρας.

Χαῖρε, τῆς ἀπάτης τὴν κάμινον σβέσασα· χαῖρε,

τῆς Τριάδος τοὺς μύστας φωτίζουσα.

Χαῖρε, τύραννον ἀπάνθρωπον ἐκβαλοῦσα τῆς

ἀρχῆς· χαῖρε, Κύριον Φιλάνθρωπον ἐπιδείξασα

Χριστόν.

Χαῖρε, ἡ τῆς βαρβάρου λυτρουμένη θρησκείας·

χαῖρε, ἡ τοῦ βορβόρου ρυομένη τῶν ἔργων.

Χαῖρε, πυρὸς προσκύνησιν παύσασα· χαῖρε,

φλογὸς παθῶν ἀπαλλάττουσα.

Χαῖρε, πιστῶν ὁδηγὲ σωφροσύνης· χαῖρε,

πασῶν γενεῶν εὐφροσύνη.

Χαῖρε, Νύμφη ἀνύμφευτε!

Ê ήρυκες θεοφόροι, γεγονότες οἱ Μάγοι,

ὑπέστρεψαν εἰς τὴν Βαβυλῶνα· ἐκτελέσαν-

τές Σου τὸν χρησμόν, καὶ κηρύξαντές Σε τὸν Χρι-

στὸν ἅπασιν, ἀφέντες τὸν ῾Ηρώδην ὡς ληρώδη,

μὴ εἰδότα ψάλλειν·

᾿Αλληλούϊα.

Ë άμψας ἐν τῇ Αἰγύπτῳ, φωτισμὸν ἀλη-

θείας, ἐδίωξας τοῦ ψεύδους τὸ σκότος· τὰ

γὰρ εἴδωλα ταύτης, Σωτήρ, μὴ ἐνέγκαντά Σου τὴν

ἰσχὺν πέπτωκεν, οἱ τούτων δὲ ρυσθέντες, ἐβόων

πρὸς τὴν Θεοτόκον·

Χαῖρε, ἀνόρθωσις τῶν ἀνθρώπων· χαῖρε,

κατάπτωσις τῶν δαιμόνων.

Χαῖρε, τῆς ἀπάτης τὴν πλάνην πατήσασα·

χαῖρε, τῶν εἰδώλων τὸν δόλον ἐλέγξασα.

Χαῖρε, θάλασσα ποντίσασα Φαραὼ τὸν νοητό-

ν· χαῖρε, πέτρα ἡ ποτίσασα τοὺς διψῶντας τὴν

ζωήν.

Χαῖρε, πύρινε στῦλε, ὁδηγῶν τοὺς ἐν σκότει·

χαῖρε, σκέπη τοῦ κόσμου, πλατυτέρα νεφέλης.

Χαῖρε, τροφὴ τοῦ Μάννα διάδοχε· χαῖρε,

τρυφῆς ἁγίας διάκονε.

Χαῖρε, ἡ γῆ τῆς ἐπαγγελίας· χαῖρε, ἐξ ἧς ρέει

μέλι καὶ γάλα.

Χαῖρε, Νύμφη ἀνύμφευτε!

Ì έλλοντος Συμεῶνος, τοῦ παρόντος αἰῶ-

νος μεθίστασθαι τοῦ ἀπατεῶνος, ἐπεδόθης

ὡς βρέφος αὐτῷ, ἀλλ᾿ ἐγνώσθης τούτῳ καὶ Θεὸς

τέλειος· διόπερ ἐξεπλάγη Σου τὴν ἄρρητον σο-

φίαν, κράζων·

᾿Αλληλούϊα.

Í έαν ἔδειξε κτίσιν, ἐμφανίσας ὁ Κτίστης,

ἡμῖν τοῖς ὑπ᾿ αὐτοῦ γενομένοις· ἐξ ἀσπόρου

βλαστήσας γαστρός, καὶ φυλάξας ταύτην, ὥσπερ

ἦν ἄφθορον· ἵνα τὸ θαῦμα βλέποντες, ὑμνήσωμεν

Αὐτήν, βοῶντες·

Χαῖρε, τὸ ἄνθος τῆς ἀφθαρσίας· χαῖρε, τὸ

στέφος τῆς ἐγκρατείας.

Χαῖρε, ἀναστάσεως τύπον ἐκλάμπουσα· χαῖρε,

τῶν ᾿Αγγέλων τὸν βίον ἐμφαίνουσα.

Χαῖρε, δένδρον ἀγλαόκαρπον, ἐξ οὗ τρέφον-

ται πιστοί· χαῖρε, ξύλον εὐσκιόφυλλον, ὑφ᾿ οὗ σκέ-

πονται πολλοί.

Χαῖρε, κυοφοροῦσα ὁδηγὸν πλανωμένοις·

χαῖρε, ἀπογεννῶσα λυτρωτὴν αἰχμαλώτοις.

Χαῖρε, Κριτοῦ δικαίου δυσώπησις· χαῖρε,

πολλῶν πταιόντων συγχώρησις.

Χαῖρε, στολὴ τῶν γυμνῶν παρρησίας· χαῖρε,

στοργὴ πάντα πόθον νικῶσα.

Χαῖρε, Νύμφη ἀνύμφευτε!

Î ένον τόκον ἰδόντες, ξενωθῶμεν τοῦ κό-

σμου, τὸν νοῦν εἰς οὐρανὸν μεταθέντες· διὰ

τοῦτο γὰρ ὁ ὑψηλὸς Θεός, ἐπὶ γῆς ἐφάνη

ταπεινὸς ἄνθρωπος, βουλόμενος ἑλκύσαι πρὸς τὸ

ὕψος τοὺς Αὐτῷ βοῶντας·

᾿Αλληλούϊα.

Ï λος ἦν ἐν τοῖς κάτω, καὶ τῶν ἄνω οὐ-

δόλως ἀπῆν ὁ ἀπερίγραπτος Λόγος· συγ-

κατάβασις γὰρ θεϊκή, οὐ μετάβασις δὲ τοπικὴ γέ-

γονε· καὶ τόκος ἐκ Παρθένου θεολήπτου, ἀκουού-

σης ταῦτα·

Χαῖρε, Θεοῦ ἀχωρήτου χώρα· χαῖρε, σεπτοῦ

μυστηρίου θύρα.

Χαῖρε, τῶν ἀπίστων ἀμφίβολον ἄκουσμα· χαῖρε,

τῶν πιστῶν ἀναμφίβολον καύχημα.

Χαῖρε, ὄχημα πανάγιον τοῦ ἐπὶ τῶν Χερουβίμ·

χαῖρε, οἴκημα πανάριστον τοῦ ἐπὶ τῶν Σεραφίμ.

Χαῖρε, ἡ τἀναντία εἰς ταὐτὸ ἀγαγοῦσα· χαῖρε,

ἡ παρθενίαν καὶ λοχείαν ζευγνῦσα.

Χαῖρε, δι᾿ ἧς ἐλύθη παράβασις· χαῖρε, δι᾿ ἧς

ἠνοίχθη Παράδεισος.

Χαῖρε, ἡ κλεὶς τῆς Χριστοῦ Βασιλείας· χαῖρε,

ἐλπὶς ἀγαθῶν αἰωνίων.

Χαῖρε, Νύμφη ἀνύμφευτε!

Ðᾶσα φύσις ᾿Αγγέλων κατεπλάγη τὸ μέγα

τῆς Σῆς ἐνανθρωπήσεως ἔργον· τὸν ἀπρόσι-

τον γὰρ ὡς Θεόν, ἐθεώρει πᾶσι προσιτὸν ἄνθρω-

πον, ἡμῖν μὲν συνδιάγοντα, ἀκούοντα δὲ παρὰ πά-

ντων οὕτως·

᾿Αλληλούϊα.

Ñ ήτορας πολυφθόγγους, ὡς ἰχθύας ἀφώ-

νους ὁρῶμεν ἐπὶ Σοὶ Θεοτόκε· ἀποροῦσι γὰρ

λέγειν τὸ πῶς καὶ Παρθένος μένεις, καὶ τεκεῖν

ἴσχυσας· ἡμεῖς δὲ τὸ μυστήριον θαυμάζοντες, πι-

στῶς βοῶμεν·

Χαῖρε, Σοφίας Θεοῦ δοχεῖον· χαῖρε, προνοίας

Αὐτοῦ ταμεῖον.

Χαῖρε, φιλοσόφους ἀσόφους δεικνύουσα· χαῖρε,

τεχνολόγους ἀλόγους ἐλέγχουσα.

Χαῖρε, ὅτι ἐμωράνθησαν οἱ δεινοὶ συζητηταί·

χαῖρε, ὅτι ἐμαράνθησαν οἱ τῶν μύθων ποιηταί.

Χαῖρε, τῶν ᾿Αθηναίων τὰς πλοκὰς διασπῶσα·

χαῖρε, τῶν ἁλιέων τὰς σαγήνας πληροῦσα.

Χαῖρε, βυθοῦ ἀγνοίας ἐξέλκουσα· χαῖρε, πολ-

λοὺς ἐν γνώσει φωτίζουσα.

Χαῖρε, ὁλκὰς τῶν θελόντων σωθῆναι· χαῖρε,

λιμὴν τῶν τοῦ βίου πλωτήρων.

Χαῖρε, Νύμφη ἀνύμφευτε!

Ó ῶσαι θέλων τὸν κόσμον, ὁ τῶν ὅλων κο-

σμήτωρ, πρὸς τοῦτον αὐτεπάγγελτος ἦλθε·

καὶ ποιμὴν ὑπάρχων ὡς Θεός, δι᾿ ἡμᾶς ἐφάνη καθ᾿

ἡμᾶς ἄνθρωπος· ὁμοίῳ γὰρ τὸ ὅμοιον καλέσας,

ὡς Θεὸς ἀκούει·

᾿Αλληλούϊα.

Ô εῖχος εἶ τῶν παρθένων, Θεοτόκε Παρ-

θένε, καὶ πάντων τῶν εἰς Σὲ προστρεχόντων·

ὁ γὰρ τοῦ οὐρανοῦ καὶ τῆς γῆς κατεσκεύασέ Σε

Ποιητής, ῎Αχραντε, οἰκήσας ἐν τῇ μήτρᾳ Σου, καὶ

πάντας Σοι προσφωνεῖν διδάξας·

Χαῖρε, ἡ στήλη τῆς παρθενίας· χαῖρε, ἡ πύλη

τῆς σωτηρίας.

Χαῖρε, ἀρχηγὲ νοητῆς ἀναπλάσεως· χαῖρε,

χορηγὲ θεϊκῆς ἀγαθότητος.

Χαῖρε, Σὺ γὰρ ἀνεγέννησας τοὺς συλληφθέν-

τας αἰσχρῶς· χαῖρε, Σὺ γὰρ ἐνουθέτησας τοὺς

συληθέντας τὸν νοῦν.

Χαῖρε, ἡ τὸν φθορέα τῶν φρενῶν καταργοῦσα·

χαῖρε, ἡ τὸν σπορέα τῆς ἁγνείας τεκοῦσα.

Χαῖρε, παστὰς ἀσπόρου νυμφεύσεως· χαῖρε,

πιστοὺς Κυρίῳ ἁρμόζουσα.

Χαῖρε, καλὴ κουροτρόφε παρθένων· χαῖρε,

ψυχῶν νυμφοστόλε ἁγίων.

Χαῖρε, Νύμφη ἀνύμφευτε!

Õ μνος ἅπας ἡττᾶται, συνεκτείνεσθαι σπεύ-

δων, τῷ πλήθει τῶν πολλῶν οἰκτιρμῶν σου·

ἰσαρίθμους γὰρ τῇ ψάμμῳ ᾠδάς, ἄν προσφέρω-

μέν Σοι, Βασιλεῦ ̔́ Αγιε, οὐδὲν τελοῦμεν ἄξιον, ὧν

δέδωκας ἡμῖν τοῖς Σοὶ βοῶσιν·

᾿Αλληλούϊα.

Öωτοδόχον λαμπάδα, τοῖς ἐν σκότει φα-

νεῖσαν, ὁρῶμεν τὴν ἁγίαν Παρθένον· τὸ γὰρ

ἄϋλον ἅπτουσα φῶς, ὁδηγεῖ πρὸς γνῶσιν θεϊκὴν

ἅπαντας, αὐγῇ τὸν νοῦν φωτίζουσα, κραυγῇ δὲ τι-

μωμένη ταῦτα·

Χαῖρε, ἀκτὶς νοητοῦ ἡλίου· χαῖρε, βολὶς τοῦ

ἀδύτου φέγγους.

Χαῖρε, ἀστραπὴ τὰς ψυχὰς καταλάμπουσα· χαῖρε,

ὡς βροντὴ τοὺς ἐχθροὺς καταπλήττουσα.

Χαῖρε, ὅτι τὸν πολύφωτον ἀνατέλλεις φωτι-

σμόν· χαῖρε, ὅτι τὸν πολύρρυτον ἀναβλύζεις

ποταμόν.

Χαῖρε, τῆς κολυμβήθρας ζωγραφοῦσα τὸν τύ-

πον· χαῖρε, τῆς ἁμαρτίας ἀναιροῦσα τὸν ρύπον.

Χαῖρε, λουτὴρ ἐκπλύνων συνείδησιν· χαῖρε,

κρατὴρ κιρνῶν ἀγαλλίασιν.

Χαῖρε, ὀσμὴ τῆς Χριστοῦ εὐωδίας· χαῖρε, ζωὴ

μυστικῆς εὐωχίας.

Χαῖρε, Νύμφη ἀνύμφευτε!

× άριν δοῦναι θελήσας, ὀφλημάτων ἀρ-

χαίων, ὁ πάντων χρεωλύτης ἀνθρώπων, ἐπε-

δήμησε δι᾿ ῾Εαυτοῦ, πρὸς τοὺς ἀποδήμους τῆς

Αὐτοῦ χάριτος· καὶ σχίσας τὸ χειρόγραφον,

ἀκούει παρὰ πάντων οὕτως·

᾿Αλληλούϊα.

Øάλλοντές Σου τὸν τόκον, ἀνυμνοῦμέν Σε

πάντες, ὡς ἔμψυχον ναὸν Θεοτόκε· ἐν τῇ Σῇ

γὰρ οἰκήσας γαστρί, ὁ συνέχων πάντα τῇ χειρὶ Κύ-

ριος, ἡγίασεν, ἐδόξασεν, ἐδίδαξε βοᾶν Σοι πά-

ντας·

Χαῖρε, σκηνὴ τοῦ Θεοῦ καὶ Λόγου· χαῖρε, ἁγία

ἁγίων μείζων.
Χαῖρε, κιβωτὲ χρυσωθεῖσα τῷ Πνεύματι· χαῖρε,

θησαυρὲ τῆς ζωῆς ἀδαπάνητε.

Χαῖρε, τίμιον διάδημα βασιλέων εὐσεβῶν·

χαῖρε, καύχημα σεβάσμιον ἱερέων εὐλαβῶν.

Χαῖρε, τῆς ᾿Εκκλησίας ὁ ἀσάλευτος πύργος·

χαῖρε, τῆς βασιλείας τὸ ἀπόρθητον τεῖχος.

Χαῖρε, δι᾿ ἧς ἐγείρονται τρόπαια· χαῖρε, δι᾿ ἧς

ἐχθροὶ καταπίπτουσι.

Χαῖρε, χρωτὸς τοῦ ἐμοῦ θεραπεία· χαῖρε,

ψυχῆς τῆς ἐμῆς σωτηρία.

Χαῖρε, Νύμφη ἀνύμφευτε!

Ù πανύμνητε Μῆτερ, ἡ τεκοῦσα τὸν πάντων

ἁγίων ἁγιώτατον Λόγον (τρίς)· δεξαμένη

τὴν νῦν προσφοράν, ἀπὸ πάσης ρῦσαι συμφορᾶς

ἅπαντας· καὶ τῆς μελλούσης λύτρωσαι κολάσεως,

τοὺς συμβοῶντας·

᾿Αλληλούϊα.

Καὶ αὖθις τὸ Κοντάκιον·

Ô ῇ ὑπερμάχῳ στρατηγῷ τὰ νικητήρια, ὡς

λυτρωθεῖσα τῶν δεινῶν εὐχαριστήρια, ἀνα-

γράφω Σοι ἡ πόλις Σου Θεοτόκε. ̓Αλλ᾿ ὡς ἔχουσα

τὸ κράτος ἀπροσμάχητον, ἐκ παντοίων με κινδύ-

νων ἐλευθέρωσον· ἵνα κράζω Σοι· χαῖρε Νύμφη

ἀνύμφευτε!

Á ξιόν ἐστιν, ὡς ἀληθῶς, μακαρίζειν Σε τὴν

Θεοτόκον, τὴν ἀειμακάριστον καὶ παναμώμη-

τον καὶ Μητέρα τοῦ Θεοῦ ἡμῶν· τὴν τιμιωτέραν

τῶν Χερουβίμ, καὶ ἐνδοξοτέραν ἀσυγκρίτως τῶν

Σεραφίμ, τὴν ἀδιαφθόρως, Θεὸν Λόγον τεκοῦ-

σαν, τὴν ὄντως Θεοτόκον, Σὲ μεγαλύνομεν.

Καὶ εὐθύς·

Á γιος ὁ Θεός, ῞Αγιος ᾿Ισχυρός, ῞Αγιος ᾿Αθά-

νατος, ἐλέησον ἡμᾶς (τρίς).

Ä όξα Πατρὶ καὶ Υἱῷ καὶ ῾Αγίῳ Πνεύματι,

καὶ νῦν, καὶ ἀεί, καὶ εἰς τοὺς αἰῶνας τῶν αἰώ-

νων. ᾿Αμήν.

Ðαναγία Τριάς, ἐλέησον ἡμᾶς. Κύριε, ἱλά-

σθητι ταῖς ἁμαρτίαις ἡμῶν. Δέσποτα, συγχώ-

ρησον τὰς ἀνομίας ἡμῖν. ̔́ Αγιε, ἐπίσκεψαι καὶ ἴασαι

τὰς ἀσθενείας ἡμῶν, ἕνεκεν τοῦ ὀνόματός Σου.

Κύριε, ἐλέησον· Κύριε, ἐλέησον· Κύριε, ἐλέησον.

Ä όξα Πατρὶ καὶ Υἱῷ καὶ ῾Αγίῳ Πνεύματι,

καὶ νῦν, καὶ ἀεί, καὶ εἰς τοὺς αἰῶνας τῶν αἰώ-

νων. ᾿Αμήν.

Ðάτερ ἡμῶν ὁ ἐν τοῖς οὐρανοῖς· ἁγιασθήτω

τὸ ὄνομά Σου, ἐλθέτω ἡ Βασιλεία Σου, γενη-

θήτω τὸ θέλημά Σου, ὡς ἐν οὐρανῷ καὶ ἐπὶ τῆς

γῆς· τὸν ἄρτον ἡμῶν τὸν ἐπιούσιον δὸς ἡμῖν σή-

μερον· καὶ ἄφες ἡμῖν τὰ ὀφειλήματα ἡμῶν, ὡς καὶ

ἡμεῖς ἀφίεμεν τοῖς ὀφειλέταις ἡμῶν· καὶ μὴ

εἰσενέγκῃς ἡμᾶς εἰς πειρασμόν, ἀλλὰ ρῦσαι ἡμᾶς

ἀπὸ τοῦ πονηροῦ.

Ä ι᾿ εὐχῶν τῶν ῾Αγίων Πατέρων ἡμῶν, Κύριε

᾿Ιησοῦ Χριστὲ ὁ Θεός, ἐλέησον ἡμᾶς. ᾿Αμήν.

Κοντάκιον· ῾Αγίων Πάντων.

῏Ηχος πλ. δ῞. Αὐτόμελον.

Ù ς ἀπαρχὰς τῆς φύσεως, τῷ Φυτουργῷ

τῆς κτίσεως, ἡ οἰκουμένη προσφέρει Σοι Κύ-

ριε, τοὺς θεοφόρους Μάρτυρας. Ταῖς αὐτῶν

ἱκεσίαις, ἐν εἰρήνῃ βαθείᾳ τὴν ̓Εκκλησίαν Σου, διὰ

τῆς Θεοτόκου, συντήρησον Πολυέλεε.

Κύριε, ἐλέησον, μ῞ (40).

Ï ἐν παντὶ καιρῷ καὶ πάσῃ ὥρᾳ, ἐν οὐ-

ρανῷ καὶ ἐπὶ γῆς προσκυνούμενος καὶ δοξα-

ζόμενος Χριστὸς ὁ Θεός, ὁ μακρόθυμος, ὁ πολυέ-

λεος, ὁ πολυεύσπλαγχνος, ὁ τοὺς δικαίους

ἀγαπῶν καὶ τοὺς ἁμαρτωλοὺς ἐλεῶν, ὁ πάντας

καλῶν πρὸς σωτηρίαν διὰ τῆς ἐπαγγελίας τῶν

μελλόντων ἀγαθῶν. Αὐτός, Κύριε, πρόσδεξαι καὶ

ἡμῶν ἐν τῇ ὥρᾳ ταύτῃ τὰς ἐντεύξεις, καὶ ἴθυνον

τὴν ζωὴν ἡμῶν πρὸς τὰς ἐντολάς Σου. Τὰς ψυχὰς

ἡμῶν ἁγίασον· τὰ σώματα ἅγνισον· τοὺς λογι-

σμοὺς διόρθωσον· τὰς ἐννοίας κάθαρον· καὶ ρῦσαι

ἡμᾶς ἀπὸ πάσης θλίψεως, κακῶν καὶ ὀδύνης.

Τείχισον ἡμᾶς ἁγίοις Σου ᾿Αγγέλοις, ἵνα τῇ

παρεμβολῇ αὐτῶν φρουρούμενοι καὶ ὁδηγού-

μενοι, καταντήσωμεν εἰς τὴν ἑνότητα τῆς

πίστεως καὶ εἰς τὴν ἐπίγνωσιν τῆς ἀπροσίτου Σου

δόξης· ὅτι εὐλογητὸς εἶ εἰς τοὺς αἰῶνας τῶν

αἰώνων. ᾿Αμήν.

Κύριε, ἐλέησον (τρίς).

Δόξα. Καὶ νῦν.

Ô ὴν τιμιωτέραν τῶν Χερουβίμ, καὶ ἐνδο-

ξοτέραν ἀσυγκρίτως τῶν Σεραφίμ, τὴν ἀδια-

φθόρως Θεὸν Λόγον τεκοῦσαν, τὴν ὄντως Θεο-

τόκον, Σὲ μεγαλύνομεν.

Καὶ σῶσον καὶ βοήθησον ἡμῖν,
Παναγία Παρθένε.

Εὐχὴ εἰς τὴν ῾Υπεραγίαν
Θεοτόκον

Á σπιλε, ἀμόλυντε, ἄφθορε, ἄχραντε, ἁγνὴ

Παρθένε, Θεόνυμφε Δέσποινα· ἡ Θεὸν Λόγον

τοῖς ἀνθρώποις τῇ παραδόξῳ Σου κυήσει ἑνώσα-

σα, καὶ τὴν ἀπωσθεῖσαν φύσιν τοῦ γένους ἡμῶν

τοῖς οὐρανίοις συνάψασα· ἡ τῶν ἀπηλπισμένων

μόνη ἐλπίς, καὶ τῶν πολεμουμένων βοήθεια· ἡ

ἑτοίμη ἀντίληψις τῶν εἰς Σὲ προστρεχόντων, καὶ

πάντων τῶν Χριστιανῶν τὸ καταφύγιον. Μὴ

βδελύξῃ με τὸν ἁμαρτωλόν, τὸν ἐναγῆ, τὸν
αἰσχροῖς λογισμοῖς, καὶ λόγοις, καὶ πράξεσιν
ὅλον ἐμαυτὸν ἀχρειώσαντα, καὶ τῇ τῶν ἡδονῶν
τοῦ βίου ραθυμίᾳ γνώμης δοῦλον γενόμενον·
ἀλλ᾿ ὡς τοῦ Φιλανθρώπου Θεοῦ Μήτηρ, φιλ-
ανθρώπως σπλαγχνίσθητι ἐπ᾿ ἐμοὶ τῷ ἁμαρ-
τωλῷ καὶ ἀσώτῳ, καὶ δέξαι μου τὴν ἐκ ρυπαρῶν
χειλέων προσφερομένην Σοι δέησιν· καὶ τὸν
Σὸν Υἱόν, καὶ ἡμῶν Δεσπότην καὶ Κύριον, τῇ μη-
τρικῇ Σου παρρησίᾳ χρωμένη δυσώπησον· ἵνα
ἀνοίξῃ κἀμοὶ τὰ φιλάνθρωπα σπλάγχνα τῆς
Αὐτοῦ ἀγαθότητος· καί, παριδών μου τὰ ἀναρίθ-
μητα πταίσματα, ἐπιστρέψῃ με πρὸς μετάνοιαν,
καὶ τῶν Αὐτοῦ ἐντολῶν ἐργάτην δόκιμον ἀνα-
δείξῃ με. Καὶ πάρεσό μοι ἀεὶ ὡς ἐλεήμων, καὶ
συμπαθής, καὶ φιλάγαθος· ἐν μὲν τῷ παρόντι
βίῳ, θερμὴ προστάτις καὶ βοηθός, τὰς τῶν
ἐναντίων ἐφόδους ἀποτειχίζουσα, καὶ πρὸς
σωτηρίαν καθοδηγοῦσά με· καὶ ἐν τῷ καιρῷ τῆς
ἐξόδου μου, τὴν ἀθλίαν μου ψυχὴν περιέπου-
σα, καὶ τὰς σκοτεινὰς ὄψεις τῶν πονηρῶν δαι-
μόνων πόρρω αὐτῆς ἀπελαύνουσα· ἐν δὲ τῇ
φοβερᾷ ἡμέρᾳ τῆς Κρίσεως, τῆς αἰωνίου με
ρυομένη κολάσεως, καὶ τῆς ἀπορρήτου δόξης
τοῦ Σοῦ Υἱοῦ καὶ Θεοῦ ἡμῶν κληρονόμον με

ἀποδεικνύουσα. ῟Ης καὶ τύχοιμι, Δέσποινά μου,

῾Υπεραγία Θεοτόκε, διὰ τῆς Σῆς μεσιτείας καὶ

ἀντιλήψεως· χάριτι καὶ φιλανθρωπίᾳ τοῦ Μονο-

γενοῦς Σου Υἱοῦ, τοῦ Κυρίου καὶ Θεοῦ καὶ Σω-

τῆρος ἡμῶν ᾿Ιησοῦ Χριστοῦ. ῟Ω πρέπει πᾶσα

δόξα, τιμὴ καὶ προσκύνησις, σὺν τῷ ἀνάρχῳ

Αὐτοῦ Πατρί, καὶ τῷ Παναγίῳ καὶ ἀγαθῷ καὶ

ζωοποιῷ Αὐτοῦ Πνεύματι, νῦν καὶ ἀεί, καὶ εἰς

τοὺς αἰῶνας τῶν αἰώνων. ᾿Αμήν.

Εὐχὴ εἰς τὸν Σωτῆρα Χριστὸν

Ê αὶ δὸς ἡμῖν, Δέσποτα, πρὸς ὕπνον ἀπιοῦσιν,
ἀνάπαυσιν σώματος καὶ ψυχῆς· καὶ διαφύλα-

ξον ἡμᾶς ἀπὸ τοῦ ζοφεροῦ ὕπνου τῆς ἁμαρτίας,

καὶ ἀπὸ πάσης σκοτεινῆς καὶ νυκτερινῆς ἡδυπα-

θείας. Παῦσον τὰς ὁρμὰς τῶν παθῶν, σβέσον τὰ

πεπυρωμένα βέλη τοῦ πονηροῦ, τὰ καθ᾿ ἡμῶν

δολίως κινούμενα· τὰς τῆς σαρκὸς ἡμῶν ἐπανα-

στάσεις κατάστειλον, καὶ πᾶν γεῶδες καὶ ὑλικὸν

ἡμῶν φρόνημα κοίμησον. Καὶ δώρησαι ἡμῖν, ὁ

Θεός, γρήγορον νοῦν, σώφρονα λογισμόν,

καρδίαν νήφουσαν, ὕπνον ἐλαφρόν, καὶ πάσης

σατανικῆς φαντασίας ἀπηλλαγμένον. Διανάστη-

σον δὲ ἡμᾶς ἐν τῷ καιρῷ τῆς προσευχῆς,

ἐστηριγμένους ἐν ταῖς ἐντολαῖς Σου, καὶ τὴν

μνήμην τῶν Σῶν κριμάτων ἐν ἑαυτοῖς ἀπαρά-

θραυστον ἔχοντας. Παννύχιον ἡμῖν τὴν Σὴν
δοξολογίαν χάρισαι εἰς τὸ ὑμνεῖν, καὶ εὐλογεῖν,

καὶ δοξάζειν τὸ πάντιμον καὶ μεγαλοπρεπὲς
ὄνομά Σου, τοῦ Πατρός, καὶ τοῦ Υἱοῦ, καὶ τοῦ
῾Αγίου Πνεύματος, νῦν καὶ ἀεί, καὶ εἰς τοὺς αἰῶ-
νας τῶν αἰώνων. ᾿Αμήν.

Õ περένδοξε, ἀειπάρθενε, εὐλογημένη Θεο-

τόκε, προσάγαγε τὴν ἡμετέραν προσευχὴν
τῷ Υἱῷ Σου καὶ Θεῷ ἡμῶν, καὶ αἴτησαι, ἵνα σώσῃ

διὰ Σοῦ τὰς ψυχὰς ἡμῶν.

Ç ἐλπίς μου ὁ Πατήρ, καταφυγή μου ὁ Υἱός,
σκέπη μου τὸ Πνεῦμα τὸ ῞Αγιον· Τριὰς ῾Αγία,

δόξα Σοι.

Ô ὴν πᾶσαν ἐλπίδα μου εἰς Σὲ ἀνατίθημι,
Μῆτερ τοῦ Θεοῦ, φύλαξόν με ὑπὸ τὴν σκέπην

Σου.

Å πὶ Σοὶ χαίρει, Κεχαριτωμένη, πᾶσα ἡ κτίσις,

᾿Αγγέλων τὸ σύστημα καὶ ἀνθρώπων τὸ
γένος· ἡγιασμένε Ναὲ καὶ Παράδεισε λογικέ,
παρθενικὸν καύχημα· ἐξ ἧς Θεὸς ἐσαρκώθη καὶ

παιδίον γέγονεν ὁ πρὸ αἰώνων ὑπάρχων Θεὸς

ἡμῶν. Τὴν γὰρ Σὴν μήτραν θρόνον ἐποίησε καὶ

τὴν Σὴν γαστέρα πλατυτέραν οὐρανῶν ἀπειργά-

σατο. ᾿Επὶ Σοὶ χαίρει, Κεχαριτωμένη, πᾶσα ἡ κτί-

σις· δόξα Σοι.

Εὐχὴ εἰς τὸν φύλακα ῎Αγγελον

Á γιε ῎Αγγελε, ὁ ἐφεστὼς τῆς ἀθλίας μου

ψυχῆς καὶ ταλαιπώρου μου ζωῆς, μὴ ἐγκατα-

λίπῃς με τὸν ἁμαρτωλόν, μηδὲ ἀποστῇς ἀπ᾿ ἐμοῦ

διὰ τὴν ἀκρασίαν μου· μὴ δώῃς χώραν τῷ πονηρῷ

δαίμονι κατακυριεῦσαί μου τῇ καταδυναστείᾳ τοῦ

θνητοῦ τούτου σώματος· κράτησον τῆς ἀθλίας καὶ

παρειμένης χειρός μου, καὶ ὁδήγησόν με εἰς ὁδὸν

σωτηρίας. Ναί, ῞Αγιε ῎Αγγελε τοῦ Θεοῦ, ὁ φύλαξ

καὶ σκεπαστὴς τῆς ἀθλίας μου ψυχῆς καὶ τοῦ

σώματος, πάντα μοι συγχώρησον, ὅσα σοι ἔθλιψα

πάσας τὰς ἡμέρας τῆς ζωῆς μου, καὶ εἴ τι ἥμαρτον

τὴν σήμερον ἡμέραν· σκέπασόν με ἐν τῇ παρούσῃ

νυκτὶ καὶ διαφύλαξόν με ἀπὸ πάσης ἐπηρείας τοῦ

ἀντικειμένου, ἵνα μὴ ἔν τινι ἁμαρτήματι παρορ-

γίσω τὸν Θεόν· καὶ πρέσβευε ὑπὲρ ἐμοῦ πρὸς τὸν

Κύριον, τοῦ ἐπιστηρίξαι με ἐν τῷ φόβῳ Αὐτοῦ, καὶ

ἄξιον ἀναδεῖξαί με δοῦλον τῆς Αὐτοῦ ἀγα-

θότητος. ᾿Αμήν.

91



Βραδυνὴ προσευχὴ

Ô ῇ ὑπερμάχῳ στρατηγῷ τὰ νικητήρια, ὡς

λυτρωθεῖσα τῶν δεινῶν εὐχαριστήρια, ἀνα-

γράφω Σοι ἡ πόλις Σου, Θεοτόκε. ̓Αλλ᾿ ὡς ἔχουσα

τὸ κράτος ἀπροσμάχητον, ἐκ παντοίων με κινδύ-

νων ἐλευθέρωσον· ἵνα κράζω Σοι· χαῖρε Νύμφη

ἀνύμφευτε!

È εοτόκε Παρθένε, χαῖρε Κεχαριτωμένη

Μαρία, ὁ Κύριος μετὰ Σοῦ· εὐλογημένη Σὺ ἐν

γυναιξί, καὶ εὐλογημένος ὁ καρπὸς τῆς κοιλίας

Σου, ὅτι Σωτῆρα ἔτεκες τῶν ψυχῶν ἡμῶν (τρίς).

Ô ῇ πρεσβείᾳ, Κύριε, πάντων τῶν ῾Αγίων καὶ

τῆς Θεοτόκου, τὴν Σὴν εἰρήνην δὸς ἡμῖν καὶ

ἐλέησον ἡμᾶς, ὡς μόνος οἰκτίρμων.

Ä ι᾿ εὐχῶν τῶν ῾Αγίων Πατέρων ἡμῶν, Κύριε

᾿Ιησοῦ Χριστὲ ὁ Θεός, ἐλέησον ἡμᾶς. ᾿Αμήν.

Εὐχὴ λεγομένη μετὰ
τὸ τέλος τῆς ᾿Ακολουθίας

᾿Απὸ τὰς κατανυκτικὰς εὐχὰς
διαφόρων ῾Αγίων

Ä έσποτα Κύριε ᾿Ιησοῦ Χριστὲ ὁ Θεὸς ἡμῶν,

οἶδα μέν, οἶδα, Φιλάνθρωπε, ὅτι οὔκ εἰμι ἄξιος

ὁ ἁμαρτωλὸς ὑπὲρ ἑτέρων εὔχεσθαι ἤ παρακα-

λεῖν, ὁ πολλῶν εὐχῶν παρ᾿ ἑτέρων δεόμενος,

ἀλλὰ Σὺ ἐνετείλω πᾶσιν ἡμῖν ὑπὲρ ἀλλήλων εὔ-

χεσθαι· τούτου χάριν κἀγὼ ὁ ταπεινὸς καὶ ἀνάξιος
δέομαί Σου, λέγων.

Μνήσθητι, Κύριε, πάντων τῶν εὐσεβῶν καὶ ̓Ορ-

θοδόξων Χριστιανῶν, ̓Αρχιερέων, ̔ Ιερέων, Διακό-

νων, Μοναχῶν καὶ πάσης ᾿Εκκλησιαστικῆς Τά-

ξεως.

Μνήσθητι, Κύριε, πάσης ᾿Αρχῆς καὶ ᾿Εξουσίας

καὶ χάρισαι αὐταῖς βαθεῖαν καὶ ἀναφαίρετον

εἰρήνην, ἵνα ἐν τῇ γαλήνῃ αὐτῶν ἤρεμον καὶ

ἡσύχιον βίον διάγωμεν ἐν πάσῃ εὐσεβείᾳ καὶ σε-

μνότητι.

Μνήσθητι, Κύριε, τῶν κοπιώντων ἐν λόγῳ καὶ

διδασκαλίᾳ καὶ παντὶ τρόπῳ ἀσκουμένων διὰ τὸ

῎Ονομά Σου τὸ ἅγιον καὶ ἐνίσχυσον αὐτούς.

Μνήσθητι, Κύριε, τῶν ἐν παρθενίᾳ καὶ ἀσκήσει

διαγόντων, ἔτι δὲ καὶ τῶν ἐν τιμίῳ καὶ σεμνῷ

γάμῳ διαβιούντων.

Μνήσθητι, Κύριε, παντὸς τοῦ Λαοῦ Σου, τοῦ

δεομένου τῆς Σῆς μεγάλης εὐσπλαγχνίας, ἔτι δὲ

καὶ παντὸς τοῦ πλάσματός Σου ἐν παντὶ τόπῳ τῆς

δεσποτείας Σου, καὶ ἐπὶ πάντας ἔκχεον τὸ Σὸν

πλούσιον ἔλεος.

Μνήσθητι, Κύριε, πάσης ψυχῆς Χριστιανῆς θλι-

βομένης καὶ καταπονουμένης καὶ τὸ φοβερὸν καὶ

ἅγιόν Σου ῎Ονομα ἐπικαλουμένης.

Μνήσθητι, Κύριε, πλεόντων, ὁδοιπορούντων,

νοσούντων, καμνόντων, αἰχμαλώτων ἤ ἄλλῃ τινὶ

θλίψει ἐξεταζομένων.

Μνήσθητι, Κύριε, τῶν ἐξ ἐπηρείας τοῦ διαβό-

λου μισούντων ἡμᾶς ἤ φθονούντων, ἤ λοιδορούν-

των, ἤ διαβαλλόντων, ἤ ἀδικούντων, ἤ ἄλλο τι καθ᾿

ἡμῶν ποιησάντων ἤ ποιούντων, καὶ συγχώρησον

αὐτοῖς.

Μνήσθητι, Κύριε, τῶν ἐν λόγῳ ἤ ἔργῳ ἤ οἱῳ-

δήποτε τρόπῳ καὶ νεύσει καὶ οἰκονομίᾳ τῆς Σῆς

Θείας Πρόνοιας εὐεργετησάντων ἤ εὐεργετούν-

των ἡμᾶς· καὶ τοὺς μὲν ἀγαθοὺς ἀγαθοποίησον,

τοὺς δὲ πονηροὺς εἰς τὸ ἀγαθὸν ἐπίστρεψον.

Μνήσθητι, Κύριε, πάντων τῶν ἐντειλαμένων

94



Βραδυνὴ προσευχὴ

ἡμῖν τοῖς ἀναξίοις εὔχεσθαι ὑπὲρ αὐτῶν, καὶ πα-

ράσχου αὐτοῖς τὰ πρός σωτηρίαν αἰτήματα.

Μνήσθητι, Κύριε, πατέρων, διδασκάλων, ἀδελ-

φῶν, συγγενῶν καὶ φίλων.

Μνήσθητι, Κύριε, τῶν πεπλανημένων καὶ

μακρὰν τῆς ̓Αληθείας Σου εὑρισκομένων, καὶ ἐπί-

στρεψον αὐτοὺς τῇ ῾Αγίᾳ Σου Καθολικῇ καὶ ᾿Απο-

στολικῇ ᾿Εκκλησίᾳ.

Μνήσθητι, Κύριε, πάντων τῶν ἐπ᾿ ἐλπίδι ἀνα-

στάσεως ζωῆς αἰωνίου κεκοιμημένων ᾿Ορθοδό-

ξων Χριστιανῶν.

Μνήσθητι, Κύριε, καὶ τῆς ἐμῆς ταπεινότητος καὶ

ἀθλιότητος, καὶ συγχώρησόν μοι ὅσα Σοι ἥμαρτον

καθ᾿ ὅλον τὸν τῆς ζωῆς μου χρόνον ἐν διανοίᾳ,

λόγῳ καὶ πράξει, ἔτι δὲ καὶ τὰ ἀρτίως μοι

ἐπιγεγονότα πταίσματα ἐν τῷ καιρῷ τῆς προσευ-

χῆς, καὶ εὐδόκησον τὴν ἐμὴν τελευτὴν γενέσθαι

ἐν μετανοίᾳ ἀληθεῖ, καὶ Πίστει ᾿Ορθοδόξῳ, καὶ

συνειδότι ἀκαταγνώστῳ· πρεσβείαις τῆς πανα-

χράντου Σου Μητρός, καὶ πάντων τῶν ̔Αγίων τῶν

ἀπ᾿ αἰῶνός Σοι εὐαρεστησάντων. ᾿Αμήν.

᾿Ανακλιθείς, λέγε·

Å ν τῇ σκέπῃ τῶν πτερύγων Σου σκεπασθή-

σομαι καὶ ὑπνώσω, ὅτι Σύ, Κύριε, κατὰ μόνας

ἐπ᾿ ἐλπίδι κατῴκισάς με.

Μέλλων δὲ ὑπνοῦν, λέγε·

Å ἰς χεῖράς Σου, Κύριε, παρατίθημι τὴν ψυχὴν

καὶ τὸ σῶμά μου, Αὐτός με εὐλόγησον, Αὐτός

με ἐλέησον, καὶ ζωὴν τὴν αἰώνιον χάρισαί μοι.

᾿Αμήν.

ä.

ÅÕ×ÁÉ ÔÇÓ ÔÑÁÐÅÆÇÓ

ΤΗΝ ΜΕΣΗΜΒΡΙΑΝ

Πρὸ τοῦ γεύματος·

Ðάτερ ἡμῶν ὁ ἐν τοῖς οὐρανοῖς· ἁγιασθήτω

τὸ ὄνομά Σου, ἐλθέτω ἡ Βασιλεία Σου, γενη-

θήτω τὸ θέλημά Σου, ὡς ἐν οὐρανῷ, καὶ ἐπὶ τῆς

γῆς· τὸν ἄρτον ἡμῶν τὸν ἐπιούσιον δὸς ἡμῖν σή-

μερον· καὶ ἄφες ἡμῖν τὰ ὀφειλήματα ἡμῶν, ὡς καὶ

ἡμεῖς ἀφίεμεν τοῖς ὀφειλέταις ἡμῶν· καὶ μὴ

εἰσενέγκῃς ἡμᾶς εἰς πειρασμόν, ἀλλὰ ρῦσαι ἡμᾶς

ἀπὸ τοῦ πονηροῦ.

Ä ι᾿ εὐχῶν τῶν ῾Αγίων Πατέρων ἡμῶν, Κύριε

᾿Ιησοῦ Χριστὲ ὁ Θεός, ἐλέησον ἡμᾶς. ᾿Αμήν.

Μετὰ τὸ γεῦμα·

Εὐχαριστία

Å ὐχαριστοῦμέν Σοι, Χριστὲ ὁ Θεὸς ἡμῶν, ὅτι

ἐνέπλησας ἡμᾶς τῶν ἐπιγείων Σου ἀγαθῶν· μὴ



στερήσῃς ἡμᾶς καὶ τῆς ἐπουρανίου Σου Βασι-

λείας· ἀλλ᾿ ὡς ἐν μέσῳ τῶν μαθητῶν Σου παρε-

γένου Σωτήρ, τὴν εἰρήνην διδοὺς αὐτοῖς, ἐλθὲ καὶ

μεθ᾿ ἡμῶν, καὶ σῶσον ἡμᾶς. ᾿Αμήν.

Ä ι᾿ εὐχῶν τῶν ῾Αγίων Πατέρων ἡμῶν, Κύριε

᾿Ιησοῦ Χριστὲ ὁ Θεός, ἐλέησον ἡμᾶς. ᾿Αμήν.

ΤΟ ΕΣΠΕΡΑΣ

Πρὸ τοῦ δείπνου·

Ö άγονται πένητες καὶ ἐμπλησθήσονται, καὶ

αἰνέσουσι Κύριον οἱ ἐκζητοῦντες Αὐτόν· ζή-

σονται αἱ καρδίαι αὐτῶν εἰς αἰῶνα αἰῶνος. ᾿Αμήν.

Ä ι᾿ εὐχῶν τῶν ῾Αγίων Πατέρων ἡμῶν, Κύριε

᾿Ιησοῦ Χριστὲ ὁ Θεός, ἐλέησον ἡμᾶς. ᾿Αμήν.

Μετὰ τὸ δεῖπνον·

Å ὔφρανας ἡμᾶς, Κύριε, ἐν τοῖς ποιήμασί Σου,

καὶ ἐν τοῖς ἔργοις τῶν χειρῶν Σου ἠγαλλια-

σάμεθα. ̓Εσημειώθη ἐφ᾿ ἡμᾶς τὸ φῶς τοῦ προσώ-

που Σου, Κύριε· ἔδωκας εὐφροσύνην εἰς τὰς

καρδίας ἡμῶν. ᾿Απὸ καρποῦ σίτου, οἴνου καὶ

ἐλαίου αὐτῶν ἐνεπλήσθημεν. ᾿Εν εἰρήνῃ ἐπὶ τὸ

αὐτὸ κοιμηθησόμεθα καὶ ὑπνώσομεν, ὅτι Σύ,

Κύριε, κατὰ μόνας ἐπ᾿ ἐλπίδι κατῴκισας ἡμᾶς.

᾿Αμήν.

Ä ι᾿ εὐχῶν τῶν ῾Αγίων Πατέρων ἡμῶν, Κύριε

᾿Ιησοῦ Χριστὲ ὁ Θεός, ἐλέησον ἡμᾶς. ᾿Αμήν.

å.

Εὐχαὶ κατὰ τὸ μέτρον τῶν εἰκοσιτεσσάρων ὡρῶν
τοῦ νυχθημέρου

ἐπιγραφόμεναι ᾿Ιωάννῃ τῷ Χρυσοστόμῳ

á´. Κύριε, μὴ στερήσῃς με τῶν ἐπουρανίων Σου

καὶ αἰωνίων ἀγαθῶν.

â´. Κύριε, λύτρωσαί με τῶν αἰωνίων κολάσεων.

ã´. Κύριε, εἴτε λόγῳ εἴτε ἔργῳ εἴτε κατὰ νοῦν

καὶ διάνοιαν ἥμαρτον, συγχώρησόν μοι.

ä´. Κύριε, λύτρωσαί με ἀπὸ πάσης ἀνάγκης καὶ

ἀγνοίας καὶ λήθης καὶ ραθυμίας καὶ τῆς λιθώδους

ἀναισθησίας.

å´. Κύριε, λύτρωσαί με ἀπὸ παντὸς πειρασμοῦ

καὶ ἐγκαταλείψεως.

óô´. Κύριε, φώτισον τὴν καρδίαν μου, ἥν ἐσκό-

τισεν ἡ πονηρὰ ἐπιθυμία.

æ´. Κύριε, ἐγὼ μὲν ὡς ἄνθρωπος ἁμαρτάνω, Σὺ

δὲ ὡς Θεὸς ἐλέησόν με.

ç´. Κύριε, ἴδε τὴν ἀσθένειαν τῆς ψυχῆς μου, καὶ

πέμψον τὴν χάριν Σου εἰς βοήθειάν μου, ἵνα ἐν

ἐμοὶ δοξασθῇ τὸ ὄνομά Σου τὸ ἅγιον.



è´. Κύριε ̓ Ιησοῦ Χριστέ, ἔγγραψον τὸ ὄνομα τοῦ

δούλου Σου ἐν βίβλῳ ζωῆς, χαριζόμενός μοι καὶ

τέλος ἀγαθόν.

é´. Κύριε ὁ Θεός μου, οὐκ ἐποίησα οὐδὲν ἀγα-

θόν· ἀλλ᾿ ἀρξαίμην ποτὲ τῇ εὐσπλαγχνίᾳ Σου.

éá´. Κύριε, βρέξον εἰς τὴν  καρδίαν μου τὴν δρό-

σον τῆς χάριτός Σου.

éâ´. Κύριε ὁ Θεὸς τοῦ οὐρανοῦ καὶ τῆς γῆς, μνή-

σθητί μου τοῦ ἁμαρτωλοῦ, τοῦ αἰσχροῦ, τοῦ πο-

νηροῦ καὶ βεβήλου κατὰ τὸ μέγα ἔλεός Σου, ὅταν

ἔλθῃς ἐν τῇ βασιλείᾳ Σου.

éã´. Κύριε, ἐν μετανοίᾳ με παράλαβε καὶ μὴ

ἐγκαταλίπῃς με.

éä´. Κύριε, μὴ εἰσενέγκῃς με εἰς πειρασμόν.

éå´. Κύριε, δός μοι ἔννοιαν ἀγαθήν.

éóô´. Κύριε, δός μοι δάκρυον καὶ μνήμην θανά-

του καὶ κατάνυξιν.

éæ´. Κύριε, δός μοι τῶν λογισμῶν μου ἐξαγόρευ-

σιν.

éç´. Κύριε, δός μοι ταπείνωσιν, ἐκκοπὴν θελή-

ματος καὶ ὑπακοήν.

éè´. Κύριε, δός μοι ὑπομονήν, μακροθυμίαν καὶ

πραότητα.

ê´. Κύριε, ἐμφύτευσον ἐν ἐμοὶ τὴν ρίζαν τῶν

ἀγαθῶν, τὸν φόβον Σου.

êá´. Κύριε, ἀξίωσόν με ἀγαπᾶν Σε ἐξ ὅλης μου

τῆς ψυχῆς, καὶ τῆς διανοίας, καὶ τῆς καρδίας, καὶ

τηρεῖν ἐν πᾶσι τὸ θέλημά Σου.

êâ´. Κύριε, σκέπασόν με ἀπό τε ἀνθρώπων πο-

νηρῶν, καὶ δαιμόνων καὶ παθῶν, καὶ ἀπὸ παντὸς

μὴ προσήκοντος πράγματος.

êã´. Κύριε, ὡς κελεύεις, Κύριε, ὡς γινώσκεις,

Κύριε, ὡς βούλει· γενηθήτω τὸ θέλημά Σου ἐν ἐμοί.

êä´. Κύριε, τὸ Σὸν θέλημα γενέσθω καὶ μὴ τὸ

ἐμόν.

Πρεσβείαις καὶ ἱκεσίαις τῆς Παναγίας Θεοτόκου

καὶ πάντων τῶν ῾Αγίων Σου· ὅτι εὐλογητὸς εἶ εἰς

τοὺς αἰῶνας. ᾿Αμήν.

ϛ.

Εὐχὴ εἰς τὴν ῾Υπεράμωμον Θεοτόκον

Ðαναγία, Δέσποινά μου Θεοτόκε, ἡ μόνη καθα-

ρωτάτη ψυχῇ τε καὶ σώματι, ἡ μόνη κατοικη-

τήριον ὅλη γενομένη τῆς ὅλης χάριτος τοῦ Παν-

αγίου Πνεύματος, κἀντεῦθεν καὶ αὐτὰς τὰς ἀΰ-

λους καὶ ἀγγελικὰς Δυνάμεις ἀσυγκρίτως ὑπερ-

βᾶσα τῇ καθαρότητι καὶ τῷ ἁγιασμῷ τῆς ψυχῆς

καὶ τοῦ σώματος.

῎Επιδε ἐπ᾿ ἐμὲ τὸν ἐναγῆ καὶ ἀκάθαρτον καὶ ρε-

ρυπωμένον καὶ ψυχὴν καὶ σῶμα τῷ μολυσμῷ τῆς

ἐμπαθοῦς καὶ ἐνηδόνου ζωῆς μου.

Κάθαρόν μου τὴν ἐμπαθῆ διάνοιαν καὶ ἅγνι-

σον· διόρθωσόν μου τοὺς πεπλανημένους καὶ τε-

τυφλωμένους λογισμούς· ρύθμισον καὶ παιδαγώ-

γησόν μου τὰς αἰσθήσεις, ἐλευθέρωσόν με τῆς τυ-

ραννούσης κακίας καὶ αἰσχρᾶς συνηθείας τῶν

ἀκαθάρτων προλήψεων καὶ παθῶν.

Στῆσόν μου πᾶσαν τὴν κατ᾿ ἐνέργειαν ἁμαρ-

τίαν, καὶ δώρησαί μοι νῆψιν καὶ διάκρισιν τῷ ἐσκο-

τισμένῳ καὶ ταλαιπώρῳ νοῒ πρὸς διόρθωσιν τῶν

οἰκείων σφαλμάτων τε καὶ πτωμάτων, ἵνα τοῦ σκό-

τους τῆς ἁμαρτίας ἀπαλλαγείς, καταξιωθῶ δοξά-

ζειν καὶ ἀνυμνεῖν ἐν παρρησίᾳ, Σὲ τὴν μόνην ἀλη-

θινὴν Μητέρα τοῦ ἀληθινοῦ φωτός, Χριστοῦ τοῦ

Θεοῦ ἡμῶν.

῞Οτι μόνη σὺν Αὐτῷ καὶ δι᾿ Αὐτοῦ εὐλογημένη

καὶ δεδοξασμένη ὑπάρχεις ὑπὸ πάσης τῆς ἀορά-

του καὶ ὁρατῆς κτίσεως, νῦν καὶ ἀεὶ καὶ εἰς τοὺς

αἰῶνας τῶν αἰώνων. ᾿Αμήν.

†

Τέλος
καὶ τῷ ἐν Τριάδι

Παναγίῳ καὶ Φιλανθρώπῳ Θεῷ ἡμῶν
δόξα, τιμὴ, προσκύνησις καὶ εὐχαριστία

εἰς τοὺς αἰῶνας τῶν αἰώνων. ᾿Αμήν!

